
Янги Ўзбекистонни барпо 
этиши кўзда тутилган 
кадрларни тайёрлаш 
жараёни икки йўналишда 
олиб борилди. Биринчиси 
анъанавий усулни, яъни 
мактабгача, умумий ўрта ва 
олий таълим ҳамда кадрлар 
тайёрлаш тизимида таълим-
тарбияни тубдан қайта 
қуриш, замонавийлаштириш, 
боғча ва олий таълимга 
қамровни кескин ошириш, 
мактаб ва олий таълимда 
ўқитилаётган фанларни 
амалиётга яқинлаштириш 
каби масалаларни ўз 
ичига олди.

яъни 23,8 фоиз бўлиб, болаларни боғчага 
жойлаш ўта мураккаб муаммога айланган-
ди. Чунки ҳар 100 боладан фақат 24 нафари-
гина боғчага бориш имкониятига эга бўлган.

Ўша йилдан бошлаб бу соҳага жуда 
катта эътибор қаратилди. Боғча қураёт-
ган тадбиркорлар давлат томонидан ҳар 
томонлама қўллаб-қувватланди, жумла-

дан, уларга ер ва кредит ажратишда катта 
имтиёзлар берилди. Давлат, хусусий ва 
давлат-хусусий шериклиги асосида юз-
лаб мактабгача таълим ташкилоти барпо 
этилди. Натижада 2016-2023 йилларда 
фарзандларимизни боғчага қамраб олиш 
даражаси 3,1 баробар оширилиб, 74 фоиз-
га, 6 ёшли болаларни мактабга тайёрлов 
қамрови эса 93 фоизга етказилди.

“СЕРВИС ДАВЛАТ” ТИЗИМИ
Фу¿аро ва давлат ºртасидаги 
муносабатларда бюрократик 

тартиботларга бар³ам берадими?
2023 йил 11 сентябрда мамлакатимизнинг келгуси етти йилдаги 
устувор йўналиш ва мақсадларини белгилаб берувчи концептуал 
ҳужжат — “Ўзбекистон — 2030” стратегияси қабул қилинди. Мазкур 
ҳужжатга мувофиқ, Президентимизнинг “Ўзбекистон — 2030” 
стратегиясини 2023 йилда сифатли ва ўз вақтида амалга ошириш 
чора-тадбирлари тўғрисида”ги қарори имзоланди. Ушбу қарорда 
қонун устуворлигини таъминлаш, халқ хизматидаги давлат 
бошқарувини ташкил этиш борасида 16 мақсад бўйича жами 
26 та амалий тадбирни амалга ошириш, 41 мақсадли кўрсаткични 
яхшилаш, 25 та норматив-ҳуқуқий ҳужжат лойиҳасини 
ишлаб чиқиш кўзда тутилган.  

“Ўзбекистон — 2030” 
стратегияси

Нуқтаи назар

“БИР МАКОН, БИР Й¤Л”
инклюзив ва очиқ ПлатфорМа 
Билан юксак тараққиёт сари

Дунёда “жаҳон фабрикаси” деган рамзий эътирофга сазовор 
бўлган Хитой Халқ республикаси саноат, қишлоқ хўжалиги, 
илм-фан, маданият соҳаларида жадал ривожланмоқда.

Ўзбекистоннинг давлат мустақилли-
гини Хитой Халқ Республикаси бирин-
чилардан бўлиб эътироф этиб, дипло-
матик алоқалар ўрнатган мамлакатдир. 
Икки халқ ўртасидаги ўзаро муноса-
батлар тарихи эса мингйилликларга 
бориб тақалади. Жумладан, қадимги 
Буюк ипак йўли асрлар давомида мин-
тақа халқларининг ўзаро савдо-иқти-
содий ва маданий алоқаларида муҳим 
роль ўйнаган. Дастлаб, Хитойни Ўрта 
ва Ғарбий Осиё билан боғловчи, кейин-
чалик Эрон, Месопотамия орқали Ўрта 
Ер денгизигача чўзилган ва умумий 
узунлиги 12 минг километрдан иборат 
транзит-савдо платформасига айланган 
Буюк ипак йўли тушунчаси ҳозирги 
кунда ҳам ўзининг муҳим аҳамиятини 
сақлаб  келмоқда.

Халқаро доирада Буюк ипак йўлининг 
замонавий кўриниши сифатида баҳолана-
ётган ва давлатимиз раҳбари томонидан 
 “халқаро ҳамкорликнинг янги модели” си-
фатида  эътироф этилган “Бир макон, бир 
йўл” дас тури минтақалар ўртасидаги уму-
мий тараққиёт ва фаровонликка эришиш 
йўлидаги зарурий, инклюзив ҳамда очиқ 
платформага айланиб бормоқда.

2013 йилда Хитой ҳукумати томонидан 
150 га яқин давлат ва халқаро ташкилот-
ларга сармоя киритиш учун қабул қилин-
ган глобал инфратузилмани ривожлан-
тириш стратегияси ҳисобланувчи мазкур 
дастур Хитой Халқ Республикаси Раиси 
Си Цзиньпин ташаббуси билан йўлга 
 қўйилган. 

СО¡ЛИ¯НИ СА¯ЛАШ 
СО²АСИДАГИ ТАКЛИФЛАР 

КªРИБ ЧИ¯ИЛДИ
Президент Шавкат Мирзиёев 22 январь куни соғлиқни 

сақлаш соҳасидаги ислоҳотларни жадаллаштириш 
бўйича таклифлар тақдимоти билан танишди.

Президент Шавкат Мирзиёевга спорт 
соҳасида эришилган натижалар ва халқаро 

мусобақаларга кўрилаётган тайёргарлик 
бўйича ахборот берилди.

Таҳлил ва таққос

ХАЛ£АРО МЕЗОНЛАР АСОСИДАГИ ФАОЛИЯТ
“Навоий кон-металлургия комбинати” АЖда 

олтин ишлаб чи¿ариш ³ажмини оширишда ¿ºл келмо¿да
иқтисодиёт ривожида бой хомашё захираларини чуқур қайта 
ишлаш орқали юқори қўшилган қийматли маҳсулотлар 
тайёрлашга эришиш катта аҳамиятга эга. Ўзбекистон бугунги 
кунда кўплаб фойдали қазилмалар захираси бўйича дунёнинг 
юқори ўриндаги 15 давлати қаторига киради. Жумладан, 
олтиннинг ресурс базаси бўйича дунёда иккинчи, мис бўйича 
еттинчи, кумуш бўйича тўққизинчи, уран бўйича ўн иккинчи 
ўринда туради.

Ана шу имкониятдан самарали фойда-
ланаётган корхоналар орасида “Навоий 
кон-металлургия комбинати” акциядорлик 
жамияти пешқадам саналади. Кейинги 
йилларда соҳа ривожига қаратилаётган ул-
кан эътибор, ишлаб чиқаришга замонавий 
технологиялар жадал жорий этилаётгани 

туфайли комбинат олтин ишлаб чиқариш 
бўйича етакчи хорижий компаниялар ора-
сида 7-ўриндан 4-ўринга кўтарилди. “Му-
рунтов” кони эса халқаро рейтингларда 
юқори поғонани эгаллаб келмоқда. 

СПОРТДАГИ НАТИЖАЛАР 
ВА РЕЖАЛАР БªЙИЧА 
АХБОРОТ БЕРИЛДИ

Мамлакатимизда спорт анча 
 оммалашган, ёшлар спортсевар. Дав-
латимиз раҳбари ғояси билан ташкил 
этилган “Беш ташаббус олимпиада-
си” жисмоний маданиятни янада кенг 
 ёйишга хизмат қилмоқда.

Ўтган йили мазкур олимпиада дои-
расидаги мусобақаларда 6 миллион 
400 минг нафар ёшлар қамраб олин-
ди. Спорт инфратузилмаси яхши ри-
вожланмаган, олис ва чекка ҳудудлар-
даги маҳаллаларда 449 та намунавий 
спорт майдончаси барпо этилди.

Беш босқичли оммавий мусобақа-
ларда қарийб 12 минг нафар иқти-
дорли ёшлар танлаб олиниб, спорт 
мактаб ларига йўналтирилди. Соҳада-
ги ҳар бир мактаб муайян спорт турла-
рига ихтисослаштирилиб, янги инвен-
тарь ва анжомлар билан таъминланди. 
Буларнинг натижасида миллий терма 
жамоаларга спортчи етказиб бериш 
кўрсаткичи ҳам ошмоқда.

Профессионал спортчиларни хал-
қаро мусобақаларга тайёрлаш бўйи-
ча ҳам зарур чоралар кўрилмоқда. 
Айни кунларда Жанубий Кореяда 
ўтаётган ўсмирлар ўртасидаги IV 
қишки олимпия ўйинларида тоғ 
чанғиси бўйича спортчиларимиз 
иштирок этмоқда.

Маълумки, бу йил Париж шаҳрида 
тўрт йилликнинг энг нуфузли мусо-
бақаси — ёзги Олимпия ва Паралим-
пия ўйинлари бўлиб ўтади. Ҳозирга 
қадар атлетларимиз уларга, мос ра-
вишда, 17 та ва 34 та йўлланмани қўл-
га киритган. Спортчиларимизнинг яна 
йўлланмалар олиши ва мусобақага 
пухта тайёргарлик кўриши учун барча 
шароит яратилган.

2025 йилда Тошкентда ўтказили-
ши режалаштирилган ёшлар ўртаси-
да Осиё ва Параосиё ўйинларига ҳам 
тайёргарлик кўрилмоқда. Олимпия 
шаҳарчаси қурилиши жадал давом 
этмоқда.

Жорий йилда ижтимоий дастурлар 
доирасида 42 та спорт иншооти қуриш 
ва реконструкция қилиш режалашти-
рилган. “Беш ташаббус олим пиадаси” 
қамровини янада кенгайтирган ҳол-
да, иштирокчилар сонини 7 мил-
лионга етказиш мўлжалланган. Спорт 
мактаб ларида қўшимча мингдан ор-
тиқ гуруҳлар очиш кўзда тутилган.

Давлатимиз раҳбари спорт таъли-
мини ривожлантириш, спортчиларни 
халқаро мусобақаларга тайёрлашда 
илғор ёндашувларни қўллаш бўйича 
кўрсатмалар берди.

ЎзА

Бунда олий даражадаги сиёсий уч-
рашувлар, шунингдек, икки давлат раҳ-
барлари ўртасида ўрнатилган дўстона ва 
ишончли муносабат муҳим омил бўлаётир. 
Президентимизнинг Хитой Халқ Респуб-
ликасига навбатдаги ташрифи ҳам икки 
мамлакат ўртасидаги ҳамкорлик алоқала-
рини янада мустаҳкамлашда янги босқич-
ни бошлаб беради. 

Хитой Халқ Республикаси Раиси Си 
Цзиньпиннинг таклифига биноан Ўзбекис-
тон Республикаси Президентининг 2024 
йил 23-25 январь кунлари бўлиб ўтадиган 
давлат ташрифи доирасида Пекин шаҳрида 
олий даражадаги музокаралар ҳамда қатор 
икки томонлама учрашувлар бўлиб ўтиши 
режалаштирилган. Кун тартибидан Ўзбе-
кистон билан Хитой ўртасидаги ҳар томон-
лама стратегик шериклик муносабатлари-
ни янада мустаҳкамлаш ва кенг кўламли 
амалий ҳамкорликни кенгайтириш масала-
лари ўрин олган.

Ўзбекистон Миллий ахборот агентлиги 
— ЎзА мухбирининг Хитой Халқ Респуб-
ликасининг мамлакатимиздаги Фавқулодда 
ва мухтор элчиси Юй Цзюнь билан суҳбати 
ҳам икки давлат ўртасида изчил ривожла-
наётган ҳамкорлик ва навбатдаги давлат 
ташрифига бағишланди. 

— Икки давлат ўртасидаги ҳамкор-
лик кейинги йилларда қайси соҳалар-
да изчил ривожланди? Сизнингча, яна 

ЮЙ ЦЗЮНЬ: 
“ªЗБЕКИСТОН ОЧИ¯, ПРАГМАТИК 

ВА ЧУ¯УР ªЙЛАНГАН ТАШ¯И 
СИЁСАТ ОЛИБ БОРМО¯ДА”

Ўзбекистон ва Хитой ҳамкорлиги ўзаро ҳурмат, 
қўллаб-қувватлаш, дўстлик ва яхши қўшничилик 

тамойиллари асосида ривожланмоқда.
қайси соҳаларда ҳамкорлик алоқалари 
ўрнатилиши мумкин?

— Дўстлик олтиндан қиммат, деганла-
ридек, Ўзбекистон биз учун яхши қўшни 
ва яқин ҳамкор, дўст мамлакат. Сўнгги 
йилларда икки давлат раҳбарларининг та-
шаббуси туфайли Хитой — Ўзбекистон ўр-
тасидаги ҳамкорлик алоқалари, стратегик 
шериклик муносабатлар юқори даражада 
ривожланяпти. Томонлар асосий масалалар 
бўйича бир-бирини қўллаб-қувватламоқда. 
Ислоҳотларни чуқурлаштириш ва очиқлик 
бўйича икки давлат тажрибаси ўрганил-
моқда.

Аҳамиятлиси, икки давлат раҳбарлари 
ўртасида яқин алоқалар мавжуд. Хитой 
Халқ Республикаси Раиси Си Цзиньпин ва 
Президент Шавкат Мирзиёев ўтган йили 
икки марта учрашиб, икки томонлама му-
носабатларни ривожлантиришнинг янги 
режасини белгилаб олди. Ўзбекистон — 
Хитой Ҳукуматлараро ҳамкорлик қўмитаси 
фаолияти ҳам икки томонлама алоқалар ри-
вожида муҳим роль ўйнамоқда. Барча соҳа-
ларда делегацияларнинг ўзаро ташрифлари 
ортаётгани ҳам эътиборлидир. Ўтган 2023 
йилда Ўзбекистоннинг 14 та ҳудуди раҳба-
ри Хитойга, 20 дан ортиқ Хитой марказий 
ва минтақавий делегациялари Ўзбекистон-
га ташриф буюрди.

МУНОСИБ РА²БАР
у қАндАй тАйёрлАнАдИ?

Таълим-тарбия соҳасини тубдан ўзгар-
тириш боғча билан таъминлаш даражасини 
кескин оширишдан бошланди. Зеро, 2016 
йилда мактабгача таълимга қамров ўта паст, 

Янги Ўзбекистон орзуси

“Ўзбекистон — 2030” стратегиясида аҳо-
ли саломатлигини таъминлаш, тиббиёт сифа-
тини ошириш бўйича кўплаб вазифалар бел-
гиланган. Бу ислоҳотларни жадаллаштириш 
ва ҳаётга самарали татбиқ этиш мақсадида 
халқаро экспертлар иштирокида таклифлар 
ишлаб чиқилди.

Унга кўра, Соғлиқни сақлаш вазирлиги ту-
зилмасида давлат муассасаси шаклида “Соғ-
лиқни сақлаш лойиҳалари маркази” лойиҳа 
офисини ташкил қилиш таклиф этилмоқда. 
У давлат тиббий суғуртаси тизимини ҳамда 
давлат томонидан кафолатланган бепул тиб-
бий хизматлар ва дори воситалари пакетини 
тўлиқ жорий этиш, тиббий хизматлар сифати 
ва хавфсизлиги устидан назорат тизимини 
кучайтириш, кадрлар салоҳиятини ошириш, 
тиббий таълим тизими ва илм-фан соҳасини 
халқаро стандартлар асосида ривожланти-
риш каби йўналишларга масъул этиб бел-
гиланади. Шунингдек, бу марказ рақамли 
технологияларни кенг жорий қилиш, дав-
лат-хусусий шериклик лойиҳаларини жадал-
лаштириш, хусусий секторни кенгайтириш, 
давлат харидлари шаффофлигини ошириш, 
фармацевтика соҳасини ислоҳ қилишга кў-
маклашади.

Лойиҳа офиси фаолиятига ихтисослашти-
рилган тиббиёт марказлари, олий таълим ва 
илмий-тадқиқот муассасаларининг тажри-
бали мутахассислари, шунингдек, хорижий 
эксперт ва маслаҳатчилар шартнома асосида 
жалб қилинади.

Соғлиқни сақлаш соҳасида белгилан-
ган ислоҳотлар етук кадрлар салоҳиятини 
талаб этади. Шу боис, бу борада бир қанча 
 чора-тадбирлар кўзда тутилмоқда.

Жумладан, Тошкент тиббиёт академияси-
нинг таълим дастурлари халқаро аккредита-
циядан ўтказилади. Унда жамоат саломатли-
ги, профилактик тиббиёт, жисмоний фаоллик 
ихтисосликлари бўйича магистрлик йўналиш-
лари очилади. Тиббиёт йўналишидаги тала-
балар билимини халқаро тан олинган тизим 
асосида, икки босқичда давлат имтиҳонлари 
орқали баҳолаш йўлга қўйилади.

Келгуси ўқув йилидан бошлаб, ҳудудлар-
даги эҳтиёждан келиб чиқиб, тиббиёт олий-
гоҳларининг 200 нафар битирувчиси магис-
тратура ва клиник ординатура дастурлари 
асосида етакчи хорижий таълим муассасала-
рида ўқитилади.

Шунингдек, ихтисослаштирилган хирур-
гия, кардиология, эндокринология, дерма-
товенерология ва косметология марказла-
ри, Болалар миллий тиббиёт маркази ҳамда 
Миллий тиббиёт маркази халқаро аккредита-
циядан ўтказилади.

Жорий йилда амалдаги 40 та санитария қои-
да ва нормалари қайта кўриб чиқилиб, халқаро 
стандартларга мувофиқлаштирилади.

Давлатимиз раҳбари бу таклифларни маъ-
қуллаб, мазкур устувор йўналишларни амал-
га ошириш бўйича “йўл харитаси”ни тас-
диқлаш юзасидан топшириқ берди.

ЎзА

Яхши қўшни ва яхши ҳамкор сифатида Хитой Ўзбекистон эришаётган 
ютуқларни олқиш лайди. Ўйлайманки, Президент Шавкат Мирзиёевнинг кучли 
сиёсий иродаси “Янги Ўзбекистон” тараққиётини тезлаштиради, ўзбек халқи ўз 

орзусини рўёбга чиқарадиган вақт узоқ эмас.
2 НИгОҲ

Бошланиши 1-бетда

Биз ва дунё

ЮЙ ЦЗЮНЬ: “ªЗБЕКИСТОН ОЧИ¯, ПРАГМАТИК ВА 
ЧУ¯УР ªЙЛАНГАН ТАШ¯И СИЁСАТ ОЛИБ БОРМО¯ДА”

Мамлакатларимиз ўртасидаги прагматик 
ҳамкорлик ўз самарасини берди. “Бир макон, 
бир йўл” ташаббуси янги Ўзбекистон қури-
лиши билан чуқур уйғунлашди ва ўзаро товар 
айирбошлаш юксак даражага кўтарилди. Ўтган 
йилнинг 11 ойида бу кўрсаткич 12,2 миллиард 
долларга етди. Ўзбекистондаги Хитой компа-
ниялари сони эса 2 мингдан ошди. Шунингдек, 
инфратузилма қурилиши, ишлаб чиқариш, за-
монавий қишлоқ хўжалиги, коммуникация ва 
бошқа соҳаларда ҳамкорликнинг кучли динами-
каси кузатилмоқда.

Қайд этиш керак, энергетика соҳасидаги 
ҳамкорлик натижалари ҳайратланарли. Хитой 
сармояси иштирокида ҳаётий муҳим лойиҳа-
лар муваффақиятли амалга оширилмоқда. Улар 
орасида, айниқса, Сирдарё вилоятида 1500 МВт 
қувватга эга янги электр станцияси, Бухоро ва 
Қашқадарё вилоятларида шамол ва қуёш электр 
станциялари қурилишини алоҳида таъкидлаш 
мумкин. 

Иқтисодий мавзуга қайтадиган бўлсак, биз 
янги энергетика, электромобиллар соҳасида 
ҳам яқин ҳамкорлик ўрнатганмиз. Статистик 
маълумотларга кўра, Ўзбекистонга олиб кири-
лаётган электромобилларнинг 90 фоизи Хитой-
дан келтирилади. Баъзи ўзбек дўстларим ҳам 
Хитойнинг BYD, Chery, Great Wall брендлари 
остидаги машиналардан фойдаланади. Мен 
улардан ушбу электр транспорт воситалари-
ни ҳайдашдаги таассуротлари ҳақида сўрадим 
ва улар ижобий жавоб берди. Бу менга фахр 
бағиш лайди. 

Ўтган йили мамлакатларимиз ўртасида кўп-
лаб маданий алмашинув лойиҳалари амалга 
оширилди. Жумладан, Хитой маданияти куни 
доирасида “Шинжон яхши жой” спектакли на-
мойиш этилиб, йирик рақс жамоалари Шинжон, 
ганьсу бўйлаб гастроль сафарларида бўлди. 
 Ўзбекистоннинг бетакрор маданий ёдгорлик-
лари Ханчжоу музейи ва Пекинда намойиш 
этилди. Яқин кунларда Хитойда “Ўзбекистон 
маданияти куни” доирасида туркум тадбирлар 
ўтказилади. Жорий йилнинг 4-6 февраль кунла-
ри Тошкент ва Самарқанд шаҳарларида “Қувноқ 
баҳор фестивали” Хитой маданий тадбирлари 
бўлиб ўтади. Шу ўринда ўзбекистонлик дўстла-
римизни ушбу тадбирларга таклиф этамиз.

Умуман олганда, Хитой ва Ўзбекистон ўрта-
сидаги шериклик ҳамкорликнинг барча соҳала-
рини қамраб олади. Биз икки давлат раҳбарлари 
ўртасида эришилган келишувларни доимий ра-
вишда мустаҳкамлаш ва амалга оширишга асо-
сий масала сифатида қараймиз.

Бугунги кунга келиб, биргаликдаги саъй-ҳа-
ракатлар туфайли давлатлараро муносабатлар-
нинг деярли барча соҳаларини қамраб олувчи 
мустаҳкам асос яратилди. 2023-2027 йилларда 
янги даврда ҳар томонлама стратегик шериклик-
ни ривожлантиришнинг беш йиллик дастури, 
шунингдек, 2022-2026 йилларга мўлжалланган 
Хитой ва Ўзбекистон ўртасидаги савдо-иқтисо-
дий ва инвестициявий ҳамкорликни ривожлан-
тириш дастури амалга оширилмоқда.

— Ўзбекистонда олиб борилаётган 
 ислоҳотларни қандай баҳолайсиз?

— Сўнгги йилларда Президент Шавкат 
 Мирзиёев раҳнамолигида янги Ўзбекистонни 
қуриш бўйича улкан ишлар амалга оширил-
моқда. Сиёсат, иқтисодиёт ва бошқа соҳа-
лардаги ислоҳотлар ўз самарасини бермоқда. 
 Президент халқ манфаатларини биринчи ўринга 
қўйишни таъкидлаб, халқ талабини тинглашга 
катта эътибор қаратаётир. Маъмурий-ҳудудий 

бошқарув самарадорлигини, маҳаллий бошқа-
рув тизимини такомиллаштиришни давом эт-
тирмоқда.

Ўзбекистоннинг иқтисодий ривожланиш 
динамикаси юқори, бозор ҳаётийлигини рағбат-
лантириш доимо эътиборда. Ишбилармонлик 
муҳити оптималлаштирилмоқда, инфратузилма 
қурилиши босқичма-босқич такомиллаштири-
либ, Ўзбекистонга сармоя киритиш учун тобора 
кўпроқ хорижий компаниялар жалб этилмоқда. 
Бунинг самарасида халқ фаровонлиги янада юк-
салиб, одамлар ўзини бахтли ҳис қилмоқда, жами-
ятда барқарорлик ва осойишталик ҳукм сурмоқда.

Шуни алоҳида таъкидлаш керакки, Ўзбекис-
тон очиқ, прагматик ва фаол ташқи сиёсат олиб 
боряпти. Бошқа давлатлар билан дўстона муно-
сабатлар ва ҳамкорликни фаол ривожлантириб, 
қатор йирик халқаро тадбирларга муваффақи-
ятли мезбонлик қилмоқда. Бу эса давлатнинг 
халқаро мавқеи ва таъсирини сезиларли дара-
жада ошириб, яхши қўшничилик ва дўстона му-
носабатларни чуқурлаштиришга беқиёс ҳисса 
қўшади.

Яхши қўшни ва яхши ҳамкор сифатида 
Хитой Ўзбекистон эришаётган ютуқларни 
олқиш лайди. Ўйлайманки, Президент Шавкат 
Мирзиёевнинг кучли сиёсий иродаси “Янги 
Ўзбекистон” тараққиётини тезлаштиради, ўз-
бек халқи ўз орзусини рўёбга чиқарадиган вақт 
узоқ эмас.

— Жаноб элчи, мамлакатимиздаги дипло-
матик фаолиятингиз давомида қандай янги 
лойиҳалар устида ишлашни режалаштир-
япсиз?

— Ўзбекистонда иш бошлаганимга олти ой 
бўлди. Менинг фаолиятим Ташқи ишлар ва-
зирлиги ва бошқа давлат идоралари томонидан 
қўллаб-қувватланди. Бунинг учун чуқур мин-
натдорлик билдираман. Шу давр мобайнида 
турли жойларда бўлдим, кўплаб нуфузли тад-
бирларда иштирок этдим, янги дўстлар орттир-
дим. Ўзбек халқининг самимийлиги ва меҳмон-
дўстлиги, жамиятнинг эса Ўзбекистон — Хитой 
ҳамкорлигини чуқурлаштиришга бўлган кучли 
интилиши менда ижобий таассурот қолдирди.

Давлатларимизнинг ҳамкорлиги порлоқ ке-
лажак ва катта салоҳиятга эга, деб ҳисоблайман. 
Икки томонлама муносабатларни ривожланти-
риш ва чуқурлаштириш менга катта масъулият 
юклаган.

Дипломатик миссиям давомида ўзбекистон-
лик ҳамкасбларим билан икки давлат раҳбар-
лари эришган муҳим келишувларни содиқлик 
билан амалга ошириш, турли соҳаларда ҳамкор-
лик қилиш учун шароит яратишда фаол ишти-
рок этиб муносиб ҳисса қўшаман. Aйниқса, 

асосий эътиборни амалий ҳамкорлик соҳасида 
ўзаро товар айирбошлаш ҳажмининг янада 
юқори бўлиши, яъни 20 миллиард AҚШ долла-
рига етказишга қаратамиз.

Биз устувор инвестиция лойиҳаларини 
илгари суриш устида ишлаймиз. Корхона-
лар ва идоралар ўртасидаги алоқаларни 
мустаҳкамлаш, қайта ишлаш ва ишлаб 
чиқариш, рақамли иқтисодиёт, тиббиёт 
ва соғлиқни сақлаш, замонавий қишлоқ 
хўжалиги ва бошқа соҳаларда янада 
ўзаро манфаатли лойиҳаларни яра-
тишдан манфаатдормиз. Тоза энергия, 
қуёш энергияси, шамол энергетикаси 
ва гидроэнергетика соҳасидаги ҳамкор-
ликнинг ижобий динамикасини сақлаб 
қолишга интиламиз. Атроф-муҳитни бош-
қариш, муҳофаза қилиш, сувни тежаш ва 
иқтисодий ривожланишни рағбатлантириш 
учун яшил технологиялардан фойдаланиш 
соҳасидаги ҳамкорликни чуқурлаштирамиз. 

“Хитой — Қирғизистон — Ўзбекистон” 
темир йўли қурилишини тезроқ бошлашга 
кўмаклашамиз. Трансчегаравий ташишлар 
самарадорлигини оширамиз ва транспорт 
инф ратузилмасини қуришда ҳамкорлик имко-
ниятларини ўрганамиз. Минтақавий ресурслар-
ни сафарбар қилиш ва мамлакатларимиз ҳудуд-
лари ўртасидаги алоқаларни ривожлантириш, 
шунингдек, давлат бошқаруви ва қашшоқликни 
қисқартириш бўйича тажриба алмашишни кен-
гайтирмоқчимиз. Умуман олганда, ҳамкорлиги-
миз мустаҳкам пойдевор, ирода ва истиқболга 
эга. Ҳар икки томонда қилинадиган ишлар кўп. 
Бу борада эса биргаликдаги саъй-ҳаракатлар 
муҳим аҳамият касб этади.

— “Бир макон, бир йўл” лойиҳаси доира-
сида Ўзбекистон томонидан илгари сурилган 
ташаббус ва таклифлар ҳақида қандай фикр-
дасиз? Бу ташаббуслар Ўзбекистон —  Хитой 
муносабатларида қанчалик муҳим?

— Президент Шавкат Мирзиёев ўтган йил-
нинг октябрь ойида Хитойга “Бир макон, бир 
йўл” халқаро ҳамкорлик форумида иштирок 
этиш учун ташриф буюрган эди. Давлат раҳбари 
форумнинг очилиш маросимида иштирок этди 
ва биринчи бўлиб Яшил ривожланиш бўйи ча 
юқори даражадаги форумда нутқ сўзлади. У 
Марказий Осиё олдида турган жиддий иқлим 
ўзгаришлари муаммоларини таъкидлаб, “Яшил 
ипак йўли” ташаббусини қўллаб-қувватлади ва 
халқаро ҳамкорликка чақирди. 

Бизга маълумки, жаноб Президент раҳна-
молигида Ўзбекистон экологик муаммоларни 
миллий тараққиёт ва ислоҳотларнинг муҳим 
кун тартибига киритиб, “Яшил макон” ташаб-

бусини фаол илгари сурмоқда. Янги  энергияни 
ривожлантириш, яшил иқтисодиётни ўзгарти-
ришга кўмаклашмоқда. Президентнинг қатор 
ташаббуслари барқарор ривожланишга инти-
лиш, шунингдек, бутун инсониятнинг умумий 
иши учун масъулият ва миссия туйғусини акс 
эттиради ва Хитой уларни юксак қадрлайди. 

Бу ислоҳотлар Хитойнинг қарашлари ва 
ташаббусларига тўлиқ мос келади. Келгусида 
Хитой томони яшил ривожланишга эътиборни 
кучайтириш ва барқарор ривожланишга инти-
лиш учун Ўзбекистон томони билан ҳамкорлик 
қилишга тайёр.

— Келинг, кўпчиликни қизиқтирган сар-
моявий ҳамкорлик мавзусига тўхталиб ўта-
миз. Ўзбекистондаги қайси соҳалар хитой-
лик ишбилармон ва тадбиркорларни кўпроқ 
қизиқтиради? Хитойлик инвесторларни яна-
да кўпроқ жалб қилиш учун нималарга эъти-
бор қаратиш лозим, деб ўйлайсиз?

қишлоқ хўжалиги маҳсулотларини чуқур қайта 
ишлаш, ишлаб чиқариш соҳаларида ҳамкорлик 
қилишга катта қизиқиш билдирмоқда.

Aйни пайтда Ўзбекистонда янги Тошкент 
шаҳри қурилиши лойиҳаси амалга оширилмоқда. 
Хитой шаҳар қурилишида бой тажрибага эга. 
Хитой компаниялари бу жараёнда фаол иштирок 
этиб, тоза ва гўзал замонавий боғ-шаҳарни яра-
тишга ҳисса қўшишга умид қилмоқда. 

Бундан ташқари, Хитойнинг инфратузилма 
қурилиши, жумладан, тезюрар темир йўллар-
ни қуриш бўйича тажрибаси жуда катта. Хи-
тойликлар “Бой бўлишни истасангиз, биринчи 
навбатда, йўл қуришингиз керак”, дейди. Ўй-
лайманки, Хитой ва Ўзбекистон тезюрар темир 
йўл ва автомобиль йўллари қурилишида кўпроқ 
лойиҳаларни амалга ошириши, миллий валю-
та айирбошлаш ва банк филиалларини очиш 
орқали икки давлат ўртасидаги молиявий ҳам-
корликни янада мустаҳкамлаш мумкин. Ўзбе-
кистон фойдали қазилмаларга бой ва бу йўна-
лишда ҳам ҳамкорликни кенгайтирса бўлади.

— Мамлакатларимиз ўртасида таълим 
соҳасидаги ҳамкорлик ва келгусида бу бора-
да қандай янги лойиҳалар кутилмоқда?

— Хитой ҳам, Ўзбекистон ҳам таълимга 
катта аҳамият беради. Ўзбекистон таълим 

соҳасига “Янги Ўзбекистон” тараққиёт стра-
тегиясининг устувор йўналишларидан бири 
сифатида қарайди. Икки давлат раҳбарла-
рининг катта эътибори туфайли Хитой —  
Ўзбекистон таълим соҳасидаги ҳамкорлиги 
изчил ривожланмоқда.

Сўнгги йилларда хитой — ўзбек йўна-
лишида хорижда таълим алмашуви кенгай-
моқда. Хитойда 5 мингга яқин ўзбекистон-

лик талаба таҳсил олмоқда. Хитой ҳар йили 
Ўзбекистонга хорижда ўқиш учун 100 га яқин 

давлат стипендиялари, шунингдек, чет элда таъ-
лим олиш учун кўплаб университетлараро сти-
пендия дастурларини тақдим этади. Хитой тили 
ўқитувчилари ва ўқитувчиларини Ўзбекистонга 
юборади ва хитой тили курсларини очишни 
қўллаб-қувватлайди. Шу билан бирга, икки дав-
лат университетлари ўртасида яқин ҳамкорлик 
йўлга қўйилган.

— Ўтган йилдан бошлаб Ўзбекистон ва 
Шинжон ўртасидаги алмашинув ва ҳамкор-
лик ижобий тенденцияни кўрсатди. Шин-
жон ва Ўзбекистон ўртасидаги ҳамкорлик 
салоҳиятига қандай қарайсиз? Aйрим Ғарб 
давлатлари Шинжон ҳақида салбий фикрда. 
Сиз буни қандай изоҳлайсиз?

— Шинжон кенг ҳудудга, бой маҳсулотлар-
га ва кўплаб этник гуруҳларга эга. Aйни пайтда 
халқнинг биргаликдаги саъй-ҳаракатлари билан 
Шинжон иқтисодиёти изчил ривожланиб, жами-
ят тинч ва барқарор, халқ фаровонлиги юксалиб 
бормоқда. Aҳоли жон бошига ўртача йиллик да-
ромади 9 фоизга ошди. Одамлар қашшоқликдан 
қутулиб, 10 миллиондан ортиқ турли миллат 
вакиллари янги уйларга кўчиб ўтди. Тўққиз 
йиллик мажбурий таълим тўлиқ қамраб олинди, 
тиббий суғуртада иштирок этиш кўрсаткичлари 
эса 95 фоиздан ортиқ даражада барқарорлашди. 
Шинжонда ўтган йили эркин савдо зонаси таш-
кил этилди. Бу очиқликни янада кучайтиради ва 
юқори сифатли иқтисодий ривожланишга ёрдам 
беради. Aйтиш мумкинки, Шинжон тарихдаги 
энг яхши равнақ ва тараққиёт даврини бошдан 
кечирмоқда.

Бироқ баъзи Ғарб оммавий ахборот восита-
лари ва Хитойга қарши сиёсатчилар томонидан 
Шинжоннинг ривожланиши, аҳолисининг ҳо-
зирги ютуқлари нотўғри талқин қилинаётгани 
сир эмас. Aммо фактлар сўздан кўра, баланд-
роқ гапиради ва ҳақиқатни яшириб бўлмайди. 

 Шинжон масаласи ҳеч қачон инсон ҳуқуқлари, 
миллати ёки динига эмас, балки зўравон тер-
роризм, сепаратизм ва радикализмга қарши ку-
рашдир. Бир пайтлар зўравонлик ва терроризмга 
дучор бўлган Шинжон ўзининг бугунги фаро-
вонлиги ва барқарорлигини янада қадрлайди.

Сўнгги йилларда Шинжонга кўплаб мам-
лакатлардан 2000 дан ортиқ сиёсатчилар, экс-
пертлар, диний етакчилар ва бошқа вакиллар 
ташриф буюрди. Бирлашган Миллатлар Таш-
килоти Бош Aссамблеясининг Учинчи қўмита-
си, Инсон ҳуқуқлари бўйича кенгаши ва бошқа 
кўп томонлама инсон ҳуқуқлари форумларида  
100 га яқин давлат Хитойни очиқ қўллаб-қув-
ватламоқда, бу эса адолат ҳамиша халқ қалбида 
эканини тўлиқ намоён этади.

Ўзбекистон узоқ вақтдан буён Шинжон би-
лан боғлиқ масалаларда Хитойга кучли ёрдам 
кўрсатиб келади. Бунинг учун Хитой ўз мин-
натдорлигини билдиради. Шинжон ва Ўзбе-
кистон халқларининг умумий жиҳатлари кўп. 
Булар — маданият, география ва тил. Ўзбекис-
тон Шинжон билан ҳамкорликка катта аҳамият 
беради. Ўтган йили Шинжон-Уйғур автоном 
райони КПК партия қўмитаси котиби Ма Син-
руй, Шинжон-Уйғур мухтор вилояти ҳукумати 
раиси ўринбосари ва Шинжондан бир қанча 
делегациялар Ўзбекистонда бўлиб, Шинжон 
маҳсулотлари, сармоялари кўргазмасини ўтказ-
ди. Ўзбекистон Бош вазири Aбдулла Aрипов ва 
Қорақалпоғистон Республикаси Жўқорғи Кен-
геси раиси Аманбай Оринбаев Шинжонга нав-
батма-навбат ташриф буюриб, Хитой томони 
билан ҳамкорликда қатор янги келишувларга 
эришди. Уларнинг фикрича, шамол энергетика-
си, фойдали қазилмаларни илғор қайта ишлаш, 
атроф-муҳитни муҳофаза қилиш, маданият, таъ-
лим, туризм ҳамкорликнинг муҳим йўналиш-
ларидир. Яқин келажакда Хитой ва Ўзбекистон 
Шинжонда муҳим тадбирлар ўтказади, бу ҳам-
корлик учун янги имкониятлар очади, деб ишо-
наман.

— Ўзбекистон ҳақидаги таассуротларин-
гиз қандай?

— Элчи бўлгунимча хизмат сафари билан 
Самарқандда бўлганман. гарчи қисқа муддат 
бўлса-да, Ўзбекистоннинг узоқ тарихи ва ажо-
йиб маданияти менда чуқур таассурот қолдир-
ган. Ўзбекистонга элчи бўлганимдан сўнг бу 
мамлакатни янада чуқурроқ билиш имконига 
эга бўлдим. Бу оддий тасодиф эмас, тақдир 
совғасидир. Юртингизда қадимийлик замона-
вийлик билан кесишади. Шарқ ва Ғарб мада-
нияти уйғунлашиб, бу юртга ўзига хос жозиба 
бағишлайди. Бу ерда табиий гўзаллик бор, чўл-
лар, тоғлар ва воҳалар бир-бирини тўлдиради. 
Бу ерда ёрқин цивилизация мавжуд. Баланд 
бинолар ва қадимий масжид ва ибодатхоналар 
бир-бирига халақит бермайди. Одамлари илиқ 
ва дўстона, жамиятда тартиб ҳукмрон. Қовун 
ва мевалар шунчалик мазали ва хушбўйки, улар 
оғизда эрийди, айниқса, уларни етиштириш бу 
ҳақиқий санъат.

Айни пайтда ўзбек таоми бўлмиш паловни 
эслатиб ўтмасдан иложим йўқ. Aйтишларича, 
мамлакатда паловнинг минглаб рецептлари бор 
ва ҳар бир вилоят уни турлича пиширади. Ўз-
бек таомларидан татиб кўрар эканман, халқнинг 
меҳмондўстлиги, самимийлиги, бағрикенглиги-
ни чин дилдан ҳис қилганман. Менга Ўзбекис-
тоннинг, покиза, меҳрибон, қалби кенг халқи ва 
бу ердаги барча нарсалар ёқади. 

Хулоса қилиб айтганда, 2024 йил Хитой 
Халқ Республикаси ташкил топганига 75 йил 
бўлади. Бу йил имконият ва умидлар йили бў-
либ, Хитой — Ўзбекистон ҳамкорлигида янада 
самарали натижалар ва янги ютуқлар кутил-
моқда. Ўзбекистон — Хитой раҳбарларининг 
бўлажак учрашуви эса давлатларимиз ўрта-
сидаги муҳим келишувларни амалга ошириш, 
Хитой ва Ўзбекистон ўртасидаги ҳамкорлик, 
ҳамжиҳатликни янада мустаҳкамлашда муҳим 
пойдевор бўлади. 

ЎзА мухбири
Гўзал САттОрОВА 

суҳбатлашди.

Бундан ташқари, “Lookwe” ва “Psearcher” 
журналларининг Ўзбекистон сиёсий, иқтисо-
дий ва ижтимоий ҳаётининг асосий воқеаларига 
бағишланган махсус сони хитой ва инглиз тил-
ларида босилиб чиқди.

Хитойнинг инглиз тилидаги нуфузли 
“China Daily” газетасида “Ўзбекистон билан 
мустаҳкам алоқалар тараққиётга ҳисса қўш-
моқда” сарлавҳали мақола эълон қилинди.

Нашр ёзганидек, Ўзбекистон Президенти 
Шавкат Мирзиёев Хитой Раиси Си Цзиньпин 
таклифига биноан сешанба куни уч кунлик 
ташриф билан Хитойга  боради. 

Хитой босма нашри, шунингдек, бу Ўзбекис-
тон раҳбарининг ўтган йилнинг октябрь ойи-
да Пекинда бўлиб ўтган “Бир макон, бир йўл” 
учинчи халқаро форумидаги иштироки ҳамда 
2023 йил май ойида ушбу мамлакатга давлат 
ташрифидан кейин саккиз ой ичидаги учинчи 
ташрифи бўлишини таъкидлаган. 

“Бўлажак давлат ташрифи Ўзбекистон — 
Хитой муносабатларининг юксак даражасини 
ҳамда икки мамлакат етакчилари ўртасидаги 
чуқур дўстликни тўлиқ намоён этади, — деб 
ёзган “China Daily” Хитой Ташқи ишлар вазир-
лиги расмий вакили Мао Ниннинг баёнотига 
таяниб. — Президент Шавкат Мирзиёевнинг 
ташрифи доирасида маданият, таълим ва мин-
тақавий ҳамкорлик соҳаларидаги алоқаларни 
чуқурлаштириш, ҳар икки давлат ва халқларга 
янада катта фойда келтиришга қаратилган қатор 
тадбирлар ўтказилади”.

Мисрнинг “Сада ал-Балад” ахборот 
агентлиги “Ўзбекистон ва Хитой ўртасида-
ги ҳар томонлама стратегик шериклик янги 
босқичда” сарлавҳали мақолани тарқатди.

“Жорий йилнинг 23-25 январь кунлари Пре-
зидент Шавкат Мирзиёев давлат ташрифи билан 
Хитойда бўлади. Ушбу муҳим давлат  ташрифи, 
албатта, юксак аҳамиятга эга бўлиб, Ўзбекис-
тон — Хитой ҳамкорлигини кенгайтириш ва 

 чуқурлаштиришга янги суръат бағишлайди, — 
дейилади мақолада. —  30 йилдан ортиқ вақт 
давомида Ўзбекистон ва Хитой ўзаро сиёсий 
ишонч ни изчил мус таҳкамлаб, тенглик, дўстлик, 
яхши қўшничилик, ўзаро қўллаб-қувватлаш, 
манфаатдорлик, ҳурмат ва бир-бирининг ман-
фаатларини ҳисобга олиш тамойилларига асос-
ланган икки томонлама муносабатларни ривож-
лантириб келмоқда”.

Мақолада  таъкидланишича, Ўзбекистон — 
Хитой муносабатларининг бугунги кунда ку-
затилаётган бутун спектри ривожининг юқори 
динамикаси ушбу тенденция янада кучайиб, 
янги суръат касб этишини таъкидлаш учун бар-
ча асосларга эга. Экспертга кўра, давлатлар бу 
билан тўхтаб қолмаслиги керак, икки томонла-
ма ҳамкорликни мустаҳкамлашда давом этиш 
муҳим.

“Олий даражадаги бўлажак музокаралар 
икки томонлама ҳамкорликни янада юксак 
босқичга олиб чиқишга, анъанавий дўстлик ва 
яхши қўшничилик ришталарини мустаҳкам-
лашга, шунингдек, кўп қиррали стратегик ше-
рикликнинг янги истиқболли йўналишларини 
белгилашга хизмат қилади”, дейилади мақола 
интиҳосида. 

Жанубий Кореянинг етакчи “Diplomacy 
Journal” нашрида ҳам давлатимиз раҳбари-
нинг Хитойда бўлғуси ташрифига бағишланган 
мақола жойлаштирилди.    

Нашрда таъкидланишича, давлатлар раҳбар-
ларининг сиёсий иродаси ва саъй-ҳаракатлари 

туфайли 2022 йил сентябрда икки томонла-
ма муносабатлар янги даврда ҳар томонлама 
стратегик шериклик даражасига кўтарилди. Бу 
уларнинг қарашлари ва геосиёсий устуворлик-
лари ўхшашлигини, ҳамкорликни янада юқори 
босқичга олиб чиқиш ва уни янги мазмун билан 
тўлдиришга ўзаро интилишларини акс эттира-
ди.

Мақола хулосасида айтилганидек, олий да-
ражадаги бўлажак учрашувлар, шубҳасиз, икки 
томонлама ҳамкорликни янада юқори босқичга 
олиб чиқишга, анъанавий дўстлик ва яхши қўш-
ничилик ришталарини мустаҳкамлашга, шу-
нингдек, кўп қиррали стратегик шерикликнинг 
янги истиқболли йўналишларини белгилашга 
хизмат қилади.

Саудия Арабистонининг оммабоп “Swift 
News” электрон нашри эълон қилган 
 “Ўзбекистон ва Хитой ўртасидаги ҳар томон-
лама стратегик шериклик янги даврда” сар-
лавҳали мақолада ёзилганидек, жорий йилнинг 
23-25 январь кунлари Ўзбекистон Президенти 

 Шавкат Мирзиёевнинг Хитойга давлат ташри-
фи ўзаро алоқалар кенгайишига янги суръат 
бағишлаб, Ўзбекистон — Хитой ҳамкорлигини 
янада чуқурлаштиради.

Мақолада айни пайтда дунёда геосиёсий 
кескинликлар ва беқарорлик кучайиб бораётга-
нига қарамай, Ўзбекистон ва Хитой ўртасидаги 
муносабатлар ўз ривожланишининг энг яхши 
босқичини бошидан кечириб, икки томонлама 
ҳамкорликнинг намунали моделини намойиш 
этаётгани  алоҳида  қайд этилган.

Саудия электрон нашрида айтилганидек, 
2023 йил май ойида бўлиб ўтган Марказий Осиё 
— Хитой биринчи учрашуви якунлари бўйича 
ҳамкорликни янги форматда чуқурлаштириш-
нинг институционал асосларини белгилаб бер-
ган Сиань декларацияси имзоланди.

Мақола сўнггида “икки томонлама ҳамкор-
ликни фаоллаштиришда томонларнинг Хитой-
нинг “Бир макон, бир йўл” лойиҳаси доирасида-
ги ўзаро ҳамкорлиги ҳам муҳим аҳамиятга эга” 
экани таъкидланади. 

туркманистоннинг етакчи “Central Asia.
news” ва тожикистоннинг “Avesta” ахборот 
агентликлари ҳам Ўзбекистон — Хитой муно-
сабатларига бағишланган мақолаларни тарқатди.

Уларда бугун Ўзбекистон ва Хитойнинг 
халқаро кун тартибидаги долзарб масалалар, 
глобал хавфсизлик ва тараққиётни таъминлаш 
бўйича позиция ва ёндашувлари ўхшашли-
ги таъкидланган. Қайд этилганидек, Хитой 
 Ўзбекистоннинг мустақил тараққиёт йўлини, 

 мамлакатимизда Президент Шавкат Мирзиёев 
бош чилигида амалга оширилаётган кенг кўлам-
ли ислоҳотларни ҳар томонлама қўллаб-қувват-
лаб келмоқда.

“Бугунги кунда Хитой Ўзбекистоннинг энг 
йирик иқтисодий ва савдо шериги ҳисобланади, 
дея ёзади ОАВ. 2023 йилнинг январь-ноябрь ой-
ларида икки мамлакат ўртасидаги ўзаро товар 
айирбошлаш ҳажми 12,2 миллиард долларни 
ташкил этиб, 2022 йилги кўрсаткичдан 34 фоиз 
ошди”.

2011 йилдан буён ҳамкорлик бўйича 
Ўзбекис тон — Хитой ҳукуматлараро қўмитаси 
доирасида томонлар ривожланиш масалалари 
ва амалий ҳамкорликни янада кенгайтириш ис-
тиқболларини муҳокама қилиб келмоқда.

 Мақолаларда минтақаларимизни асрлар да-
вомида боғлаб турган Буюк ипак йўли Шарқ ва 
Ғарб ўртасида тинчлик, ҳамкорлик ва очиқлик 
рамзи бўлиб, ўзаро савдо, маданий ва илмий ал-
машинувга хизмат қилгани алоҳида урғуланган. 
Қадим замонлардан буён мазкур йўл орқали 
Ўзбекистон ва Хитой ўзаро дўстлик ва маданий 
алоқаларни давом эттириб келяпти.

“Қайд этиш жоизки, Ўзбекистон ва  Хитой 
ўртасидаги шериклик ва ҳамкорлик сифат жиҳа-
тидан янги поғонага кўтарилди. Шу нуқтаи 
назардан, Ўзбекистон етакчисининг Хитой-
га бўлажак давлат ташрифи икки томонлама 
ҳамкорликдаги муваффақият ва ютуқларни 
мустаҳкамлайди, шунингдек, икки мамлакат 
халқлари фаровонлиги йўлида самарали ҳам-
корликнинг кейинги янги истиқболларини 
очишга хизмат қилади”, дея қайд этган қўшни  
давлатлар агентликлари.

ªзбекистон Президенти Шавкат Мирзиёевнинг Хитойга бºлажак 
давлат ташрифи жа³он оммавий ахборот воситалари ниго³ида

Хитойнинг “синьхуа” 
ахборот агентлиги, 
“Жэньминь Жибао”, 
“Global Times”, “China 
Daily” газеталари, “Beijing 
Review”, “китай”, “Diplomat 
Magazine” ва “Lookwe” 
журналлари, CCTV ва CGTN 
телеканаллари сингари 
етакчи оммавий ахборот 
воситаларида Ўзбекистон — 
Хитой муносабатлари, 
юртимиздаги кенг кўламли 
ислоҳотлар, замонавий 
тараққиётига бағишланган 
ўндан ортиқ таҳлилий  
мақола, интервью ва 
репортаж эълон қилинди.

Шуни алоҳида 
таъкидлаш керакки, 

Ўзбекистон очиқ, прагматик ва  
фаол ташқи сиёсат олиб боряпти. Бошқа 
давлатлар билан дўстона муносабатлар 
ва ҳамкорликни фаол ривожлантириб, 

қатор йирик халқаро тадбирларга 
муваффақиятли мезбонлик қилмоқда. 

Бу эса давлатнинг халқаро мавқеи 
ва таъсирини сезиларли даражада 

ошириб, яхши қўшничилик ва дўстона 
муносабатларни чуқурлаштиришга 

беқиёс ҳисса 
қўшади.

— Ўзбекистон — Хитой сармоявий ҳамкор-
лиги жадал ривожланиб, турли йўналишларда 
янада диверсификация қилинмоқда. Статис-
тик маълумотларга кўра, 2023 йилда Хитой 
Ўзбекис тоннинг асосий сармоявий ҳамкорига 
айланиб, умумий сармоя ҳажми 11 миллиард 
AҚШ долларидан ошган. 

Бугунги кунга қадар жуда кўп ҳаётий муҳим 
истиқболли лойиҳалар муваффақиятли амалга 
оширилди ва давом эттирилмоқда. Улар ораси-
да инфратузилма, кимё саноати, энергетика, сув 
хўжалиги, транспорт, коммуникация ва бошқа 
соҳалардаги лойиҳалар бор. Бундан ташқари, 
Хитой халқ фаровонлиги, тиббий ёрдам ва таъ-
лим соҳаларида хайрия лойиҳаларини ҳам фаол 
амалга оширмоқда. Ҳар икки томон айни дамда 
янги энергия ва минерал ресурслар, рақамли 
иқтисодиёт, яшил ривожланиш, экология, тиб-
биёт ва соғлиқни сақлаш каби соҳалардаги ҳам-
корликка эътибор қаратмоқда. Шуни алоҳида 
таъкидлаш керакки, Хитой — Ўзбекистон сар-
моявий ҳамкорлик жамғармасини ташкил этиш-
га Хитой Ипак йўли жамғармаси 5 миллиард 
юань сармоя киритишга қарор қилган.

Хитойлик сармоядорларнинг фикрича, Ўз-
бекистон ҳаётга тўла ва Марказий Осиё давлат-
лари орасида энг яхши ишбилармонлик муҳи-
тига эга давлат. Бу эса уни сармоя ва бизнес 
учун қулай муҳитга айлантиради. Давлат корхо-
налари томонидан амалга оширилаётган йирик 
лойиҳалардан ташқари, Хитойнинг турли ху-
сусий корхоналари Ўзбекистон билан қурилиш 
материаллари ишлаб чиқариш, тўқимачилик, 

3ДАВР 
НАФАСИ

Янги давлатни қуриш фақат раҳбарларнинг эмас, барчамизнинг 
ишимизга айланмоғи лозим. Бу улуғ мақсадга эришиш учун ҳамманинг 

биргаликда ҳаракат қилиши тақозо этилади. 

2016 йилгача бўлган даврда умумий ўрта 
таълим тизимида ҳам аҳвол оғир эди. Айрим 
мактабларнинг синфларида 40-50 нафаргача 
ўқувчи ўқир, дарсликлар мазмуни замонавий 
талаблардан анча орқада қолиб кетган, иш ҳақи 
кам бўлгани туфайли соҳадан малакали мута-
хассислар кетиб қолган, шу боис, таълимнинг 
сифати паст эди.

Бу соҳада ҳам кескин ўзгаришлар бошлан-
ди. Жумладан, “Йилига 500 минг ўқувчи ўрни” 
дастури ишга туширилди, яъни ҳар йили энг 
камида 500 минг ўқувчи ўрни яратиш талаби 
қўйилди. 200 га яқин Президент, ижод ва ихти-
сослашган мактаблар ҳамда юзлаб хусусий мак-
таблар ташкил қилинди. Энг муҳими, ўқитиш 
тизимига замонавий методика, сифат ва рақобат 
кириб келди.

Бу саъй-ҳаракатлар таълим соҳасида чуқур 
ўзгаришларга асос бўлди. Жумладан, бош-
ланғич синф дарсликлари илғор хорижий таж-
риба асосида тўла янгиланди. Мактабларда 
ишлаш учун таълим тизими шаклланган дав-
латлардан юзлаб муаллимлар ишга олиб келин-
ди. Бугун энг чекка қишлоқ мактабларида ҳам 
хориждан келган ўқитувчи ишлаётгани оддий 
ҳолга айланиб қолди.

Яқин ўтмишда олий ўқув юртига ўқишга 
кириш ҳам ўта мураккаб муаммога айланган, бу 
асосан амалдор ва пулдорларнинг қўлидан кела-
диган иш эди. Ўша даврда камбағалнинг боласи 
институтда ўқишни ҳавас ҳам қилмай қўйган. 
Чунки олий таълим билан таъминлаш даража-
си ўта пасайиб кетганди. Бу соҳада ҳам кескин 
изчил ва жадал силжиш кузатилди. Қабул кво-
таси 2016 йилги 9 фоиздан 42 фоизга, ОТМлар 
сони эса 77 тадан 200 дан зиёдга етказилди.  
30 та нуфузли хорижий университет ва филиал-
лари очилди. Узоқ туманларда ҳам институтлар 
ташкил этилди. Мактаб битирувчиларининг  

Тасаввур қилинг-а, у ҳали талаба ёки маҳал-
ладаги ҳоким ёрдамчиси вазифасида энди иш 
бошлаган ёш кадр, лекин соҳаси бўйича катта 
раҳбарлик лавозимига тайинланмоқда. Бу ян-
гиликнинг мамлакатимиз ёшларига қанчалик 
ижобий таъсир қилганини сўз билан тушунти-
риш қийин. Илм олишга интилишнинг қайта 
тикланишида ёшларни раҳбарлик ишларига 
қамраб олиш жуда катта аҳамият касб этди. 
Аввало, ёшларда раҳбар бўлишга нисбатан 
 деярли йўқолиб кетган ишонч қайта туғилди. 
Қолаверса, мана шундай йўллар билан ҳам янги 
Ўзбекис тонни барпо этишга кўплаб ёш кадрлар 
жалб қилинди.

ЗАМОнАВИй фИКрлИ 
МутАХАССИСлАр 

ЖАМОАСИ
Хорижий давлатларда ўқиётган ва ишлаёт-

ган ватандошларимиз билан яқин ўтмишда ҳеч 
ким шуғулланмасди. Президентимиз АҚШга 
давлат ташрифи чоғида у ердаги ватандошла-
римиз билан учрашгани ва уларни ўша жойдаги 
шарт-шароитни сақлаган ҳолда Ватанимизга 
ишга таклиф этгани Ўзбекистон сиёсатининг 
бутунлай ўзгарганини намоён этди. Бундай уч-
рашувлар бошқа қатор ривожланган давлатлар-
га олий даражадаги ташрифларда ҳам ташкил 
этилди.

Нуфузли хорижий университетларни би-
тирган, ҳақиқий бозор иқтисодиёти шароитида 
ишлаган, уни ўз ҳаётида кўрган юртдошлари-
мизни мамлакатимизга ишга жалб қилишнинг 
аҳамияти ҳам жуда катта бўлди. Уларнинг кўпи 
фаолиятда жиддий ютуқларга эришган шахслар 
эди. Хориждан ватандошларимизнинг юрти-
мизга қайтиб келиши ўз самарасини беряпти. 
Улар орасидан вазирлар, нуфузли ташкилот ва 
идоралар раҳбарлари чиқди ва қатор соҳа ва 
тармоқларда аллақачон етакчиликни ўз қўлига 
олди.

рАҳБАрлАрнИ 
тАрБИЯлАйдИГАн 

“АКАдеМИЯ”
Бўлғуси раҳбарларни тайёрлаш ва тарбия-

лаш амалиётига жуда катта янгиликлар олиб ки-
рилди. Яъни давлатнинг ижтимоий- иқтисодий 

р и вож л а н и -
шини ташкил 
этиш ва бошқа-
риш жараёнида бугун 
жаҳонда янги ҳодиса си-
фатида эътироф этилаётган 
икки усул жорий қилинди.

Бу усуллардан биринчисининг 
моҳияти шундаки, муайян вилоят-
нинг ижтимоий-иқтисодий жараёнини 
бошқариш бўйича тегишли фармон ва 
қарорлар, лойиҳалар Тошкентда — кабинет-
ларда эмас, ҳудудларнинг ўзида марказий идо-
ралар, маҳаллий ташкилотлар вакиллари ва тад-
биркорлар билан биргаликда ишлаб чиқилади. 
Бунда ташрифга тайёргарлик ва уни ўтказиш 
мобайнида мутасадди ташкилотлар томонидан 
юзлаб лойиҳа тайёрланади ва улар ичидан энг 
самаралилари танлаб олинади. Таҳлилларга 
кўра, мазкур лойиҳаларни бажариш ҳудуднинг 
ижтимоий-иқтисодий ривожланишига катта 
туртки беряпти ва аҳоли турмуш даражасини 
сезиларли равишда оширишга хизмат қиляпти.

Иккинчи усул мамлакатни бошқаришнинг 
долзарб масалаларини муҳокама қилиш ва те-
гишли қарорлар қабул қилишда видеоселек-
тор йиғилишларидан моҳирона фойдаланиш 
билан боғлиқ. Жаҳоннинг аксарият давлат-
ларида мамлакат етакчиси бирор масаланинг 
муҳокамаси ва уни ҳал этиш чора-тадбирла-
рини муаммога дахлдор 10-15 вазирлик ва 
ташкилот мутасаддилари иштирокида тор до-
ирада ҳал этиши одат тусига кирган. Давлати-
миз раҳбари бу масалага ҳам жуда катта аҳа-
миятга эга янгилик олиб кирди. Вилоятларга 
ташрифлар каби видеоселектор йиғилишла-
рида ҳам муҳокама қилинаётган масаланинг 
барча жиҳатини қамраб оладиган вазирлик, 
идора, вилоят ва шаҳар (туман) ташкилот-
лари раҳбарлари ҳамда етакчи мутахассис-
ларининг қатнашиши бўлғуси раҳбарларни 

тайёрлашга катта ёрдам бермоқда. Чунки 
фақат марказий идоралар раҳбарлари билан 
ўтказиладиган йиғилишларда қабул қилина-
диган қарор ва чора-тадбирлар масалани тўла 
очиб бериши қийин. Қолаверса, бу йиғилишда 
қатнашган раҳбарлар кейин ўз идорасида маз-
кур масала бўйича қабул қилинган қарор ва 
чора-тадбирларни бажаришни муҳокама қи-
лади. Ана шундай муҳокамалар вилоятлар, 
шаҳар ва туманларнинг бу масалага алоқадор 
ташкилотлари раҳбарлари билан ҳам ташкил 
этилиши лозим.

Тўғри, тан олиш керак, ривожланган дав-
латларда ижтимоий-иқтисодий жараёнларнинг 
ўзини ўзи бошқарадиган тизими яратилган ва 
биз ҳам яқин келгусида шу йўлга ўтишимиз 
маълум. Бугун эса мазкур ташрифлар ва видео-
селектор йиғилишлари чоғида Президентимиз 
раҳбарларни тарбиялаш, онгини ўзгартириш, 
уларни халққа яқинлаштириш орқали ана шун-
дай тизим яратишга тайёрламоқда. Соддароқ 
қилиб айтганда, вилоятларга ташриф ва видео-
селектор йиғилишларига тайёргарлик кўриш ва 
уни ўтказиш амалиёти вазирлик, идора ҳамда 
ҳокимликлар раҳбарлари, мутахассислари учун 
мамлакатни ижтимоий-иқтисодий бошқариш-
нинг замонавий усулларини ўрганиш бўйича 
ўзига хос мактаб вазифасини бажармоқда.

КАдрлАр 
тАйёрлАШнИнГ 
ЯнГИ МАКтАБИ

Мамлакатимизда одамлар билан тўсиқлар-
сиз, муттасил мулоқот қилиш тизими яратилди. 
Бунинг учун Президентнинг халқ қабулхона-
лари, Бош вазир виртуал қабулхонаси ташкил 
этилди, бошқа раҳбарларнинг ҳудудларда халқ 
билан очиқ мулоқоти ўтказила бошлади. Вир-
туал ва халқ қабулхоналари ҳамда жонли уч-
рашувларда фуқаролар муаммоларини тўғри-
дан-тўғри етказиш ва зудлик билан ҳал этиш 
тизими яратилди. Бу масаланинг бир томони. 
Иккинчи жиҳати шундаки, халқ қабулхоналари 
тизими янги раҳбарларни тайёрлаш усулига ҳам 
айланди.

Чунки барча бўғиндаги мутасаддиларнинг 
фаолияти одамлар ташвишини ҳал қилишга 
қаратилди. Ҳамма идора ва ташкилотларда 

 “Фуқаролар қабулхоналари” ташкил этилди. 
Давлат хизматлари агентлиги тузилди ва шу йўл 
билан битта ҳужжат олиш учун аҳолининг қатор 
идораларда сарсон бўлиб юришидек бесамар 
ҳолатга барҳам берилди. Одамлар овора бўлиб  
10-15 идорадан ойлаб йиғадиган ҳужжатларни 
битта ташкилотдан оладиган бўлди. Бугун халқ 
арзини айтгани идораларга эмас, аксинча, амал-
дорлар аҳолининг олдига бормоқда. Бу янги-
ликлар ҳам раҳбарлар ва халқнинг онгини кескин 
ўзгартирди. Амал эгалари, аслида, халқ хизмати-
да бўлиши кераклигини тушуна бошлади.

ОлдИндАГИ реЖАлАр
Янги Ўзбекистон, Учинчи Ренессанснинг 

пойдеворини яратиш борасида катта ютуқларга 
эришилди. Шундай бўлса-да, бу борада қила-
диган ишимиз ҳали кўп. Барқарор иқтисодий 
ўсишни таъминлаш, халқнинг турмуш дара-
жасини ошириш, камбағалликни камайтириш, 
янги иш ўринлари яратиш, эҳтиёжманд оила-
ларга ёрдам бериш, уй-жой билан таъминлаш 
борасида Тараққиёт стратегиясида зарур вази-
фалар белгиланган. Улар ҳам муваффақиятли 
бажарилади.

Юртдошларимиз турмуши фаровон бўлиши 
учун жон куйдириб қилинаётган саъй-ҳаракат-
лар ижобий натижалар бера бошлаганини кўриб 
турибмиз. Халқимиз ҳаёти янада яхши бўлиши 
учун юзлаб завод ва фабрикалар қурилаётир. 
Давлат ҳам тобора кўпроқ қулайлик яратиб бер-
моқда. Ўз вазифасини яхши адо этолмаётган ай-
рим амалдорлар туфайли юз бераётган хато ва 
камчиликлар тезда бартараф этилаётганига ҳам 
гувоҳ бўляпмиз. Фуқароларда давлатдан рози-
лик ҳисси кучаймоқда.

Янги Ўзбекистонда халқни рози қилиш — 
барча раҳбарнинг энг устувор вазифаси. Халқ-
нинг ишончини, меҳрини қозониш эса энг олий 
саодатдир. Янги давлатни қуриш фақат раҳбар-
ларнинг эмас, барчамизнинг ишимизга айлан-
моғи лозим. Бу улуғ мақсадга эришиш учун 
ҳамманинг биргаликда ҳаракат қилиши тақозо 
этилади. Президентимиз таъбири билан айтган-
да, “Бир тану бир жон бўлиб ҳаракат қилсак, 
Янги Ўзбекистонни, албатта, бунёд этамиз,” 
Учинчи Ренессанс асосларини яратиб, миллий 
юксалишга эришамиз, баркамол ва фаровон жа-
мият барпо эта оламиз.

Бошланиши 1-бетда

у қАндАй тАйёрлАнАдИ?

Одил ОлИМЖОнОВ,
Иқтисодий тадқиқотлар ва 
ислоҳотлар маркази бош илмий 
ходими, иқтисодиёт фанлари 
доктори, профессор

Янги Ўзбекистон орзуси

МУНОСИБ РА²БАР
50-60 фоизига олий ўқув юртига кириш имко-
нияти яратиляпти.

Давлат фуқаролик хизмати соҳасида ягона 
давлат сиёсатини амалга ошириш, самарадор-
лигини таъминлаш, ишга қабул қилишнинг 
шаффоф тизимини яратиш, мамлакатда давлат 
орган ва ташкилотларининг кадрлар сиёсати 
соҳасидаги фаолиятини мувофиқлаштириш 
мақсадида 2019 йилда Ўзбекистон Республика-
си Президенти ҳузурида Давлат хизматини ри-
вожлантириш агентлиги ташкил этилди.

Юқори малакали кадрлар тайёрлаш учун 
Ўзбекистон Республикаси Президенти ҳузури-
даги Давлат бошқаруви академияси, Вазирлар 
Маҳкамаси ҳузуридаги Олий бизнес ва тад-
биркорлик мактаби, вазирлик ва идораларнинг 
кадрлар малакасини ошириш институтлари, 
ўқув марказлари ва курслари фаолияти тубдан 
қайта қурилди ва кенгайтирилди. Улар кадрлар 
тайёрлашда хорижлик илғор ҳамкасблари билан 
алоқаларни йўлга қўйди.

Айни пайтда раҳбарлар фаолияти самара-
сини ошириш борасида ҳам туб ўзгаришлар 
қилиняпти. Жумладан, маъмурий ислоҳотлар 
натижасида давлат хизматчилари халққа анча 
яқинлашди, “маҳаллабай” ва “хонадонбай” 
ишлаш тизими йўлга қўйилди, соҳа ходимла-
рига самарали ишлаши учун муносиб шароит 
яратилди. Натижада давлат хизматида 40 ёшга-
ча бўлган ходимлар улуши олдинги 37 фоиздан 
61 фоизга кўтарилди.

“Давлат фуқаролик хизмати тўғрисида”ги  
қонун лойиҳаси тайёрланди ва у 2022 йил  
10 ноя брдан кучга кирди. Унга мувофиқ, давлат 
идораларига ишга қабул қилишнинг очиқ-ошко-
ра тизими яратилди ва бунда очиқ танлов тизи-
ми жорий қилинди.

Таълим-тарбия ва кадрлар тайёрлаш тизими-
даги туб ўзгаришлар жамиятга билимли мута-
хассислар бера бошлади. Лекин янги Ўзбекис-
тонни барпо этиш учун янада кўп салоҳиятли 
кадрлар керак эди. Шунинг учун давлатимиз 
раҳбари кадрлар тайёрлашнинг иккинчи йўна-
лишидан, яъни бир қатор янгиликлар киритган 
ҳолда мавжуд мутахассисларни қайта тарбия-
лаш усулидан кенг фойдаланди.

ИқтИдОрлИ ёШлАр — 
БЎлҒуСИ МутАСАддИлАр

Мавжуд ҳолатни ўнглаш учун қатор новатор-
лик таклифлари олға сурилди. Жумладан, ҳали 
ОТМда ўқиётган талабалар ва ёш мутахассис-
лар орасидан раҳбарликка салоҳиятли ёшлар 
танлаб олинди. Шу мақсадда Президентимиз 
шахсан ўзи ёшлар билан учрашувлар ўтказиш-
ни йўлга қўйди. Мазкур тадбирлар чоғида иқти-
дорини намоён этган талабаларнинг дарҳол 
раҳбарлик лавозимларига тайинланиши ҳам 
ёшларга зўр мотивация берди. 

Бундан ташқари, ҳар бир туман ёки шаҳар 
даражасидаги раҳбарлик учун салоҳиятли кадр-
лар резервини ташкил қилиш тизими жорий 
этилди. Мазкур резервга номзодлар маҳалла-
лардаги ҳоким ёрдамчилари ва ёшлар етакчила-
ри орасидан танлаб олинмоқда. Резервга кири-
тилаётган мутахассислар учун мақсадли малака 
ошириш курслари ташкил этиляпти. Яъни раҳ-
барликка номзодларнинг даражасига қараб, би-
лим ва кўникмаси етмаганлар ўқитиляпти, таж-
рибасизларига эса бошқарув малакаси махсус 
ўргатиляпти.

Бугунги кунда ушбу қарор ижроси бўйи-
ча салмоқли ишлар бажарилганини қайд этиш 
жоиз. Хусусан, ҳужжатда фуқароларнинг ўз 
маҳалласи ҳаётидаги иштирокини кучайтириш 
бўйича белгиланган чора-тадбирлар халқимиз-
нинг нафақат ҳаёт тарзини, балки дунёқараши-
ни тубдан ўзгартириш, юртимиздаги ислоҳот-
ларга дахлдорлик туйғусини оширишда ҳам ўз 
самарасини бермоқда. 

Айтиш жоизки, кейинги йилларда маҳал-
ла институтининг давлат ва жамият ҳаётидаги 

ўрни ортди. Шу нуқтаи назардан, маҳаллани 
жамоатчилик ҳамда давлат органлари ўртаси-
даги “таянч кўприк”ка айлантириш устувор 
мақсадга айланди. Стратегияда бу йўналишда 
ишларни тизимли асосда ташкил этиш, хусусан, 
аҳоли ташаббуси билан инфратузилмани яхши-
лашга ажратиладиган маблағни 2030 йилга қа-

дар 24 триллион сўмга етказиш кўзда тутилган. 
Маҳалла маблағларини аҳолининг овозига кўра, 
ўша ҳудуддаги муҳим масалалар — йўл, ичим-
лик сув, электр тармоқлари ва газ таъминоти-
ни яхшилаш каби инфратузилма лойиҳаларига 
йўналтириш амалиётини жорий қилиш, маҳал-
лалар учун “Очиқ бюджет” имкониятларини 

кенгайтириб, унга ажратиладиган маблағларни 
босқичма-босқич 3 баробар ошириш режа-
лаштирилган. 

Мазкур вазифа юзасидан 2023 йил якунла-
рига кўра 4,5 триллион сўм, бошқача айтганда, 
2022 йилга нисбатан 2 триллион сўм кўп маб-
лағ йўналтирилди. Ушбу миқдорни 2024 йил 
мақсадли кўрсаткичларига кўра, 12 триллион 
сўмга етказиш режалаштирилган. Жамоатчилик 
фикри асосида бюджет маблағлари ажратилиши 
аҳолининг мазкур жараёнда бевосита иштирок 
этиши орқали йўналтирилиши зарур бўлган ма-
салалар устуворлигини белгилаш, ижтимоий ва 
инфратузилма билан боғлиқ муаммоларни ман-
зилли ҳал этиш имконини бермоқда.

Фуқароларнинг ижтимоий фаоллигини оши-
риш, жойлардаги муаммоларини қисқа муд-
датда ҳал этиш мақсадида Президентимизнинг 
2022 йил 25 октябрдаги “Жамоатчилик фикри 
асосида шакллантириладиган лойиҳаларни мо-
лиялаштириш кўламини кенгайтириш чора-тад-
бирлари тўғрисида”ги қарорига мувофиқ, 2023 
йилдан бошлаб “Обод қишлоқ” ва “Обод маҳал-
ла” дастурлари ҳам жамоатчилик фикри асоси-
да шакллантирилиши белгиланди.

“Ташаббусли бюджет” сингари лойиҳалар 
фуқароларнинг турмуш шароитини яхшилаш 

билан бир қаторда, мамлакатимизда амалга 
оширилаётган ислоҳотлар ва юрт келажагига 
дахлдорлик ҳиссини янада кучайтиришга хиз-
мат қилади.

Стратегиянинг қонун устуворлигини таъ-
минлаш, халқ хизматидаги давлат бошқарувини 
ташкил этиш йўналишидаги ислоҳотлардан яна 
бири, бу — давлат хизматларини рақамлашти-
ришнинг кўламини кенгайтириш орқали аҳоли 
учун “Сервис давлат” тизимини жорий қилиш, 
фуқаро ва давлат ўртасидаги муносабатлар-
да бюрократик тартиботларга барҳам бериш 
ҳисобланади. Хусусан, электрон шаклда кўр-
сатиладиган давлат хизматлари улушини 100 
фоизгача, my.gov.uz портали орқали кўрсатила-
диган хизматлар улушини 50 фоизгача етказиш, 
композит ва проактив тарзда кўрсатиладиган 
давлат хизматлари улушини камида 40 тага 
ошириш, камида 300 та давлат хизматларини 
хусусий секторга ўтказиш вазифалари белги-
ланган. Ушбу чора-тадбирлар Давлат хизмат-
лари кўрсатиш тизимини модернизация қилиш 
ва жадал ривожлантиришнинг 2022-2026 йил-
ларга мўлжалланган миллий стратегияси ҳамда 
“Рақамли Ўзбекистон — 2030” стратегиясида 
белгиланган вазифаларнинг мантиқий давоми 
ҳисобланади.

Мазкур мақсад бўйича белгиланган вази-
фалар борасида ҳам салмоқли ишлар амалга 
оширилиб, аҳолини ортиқча оворагарчилик ва 
сансалорликдан халос қилиб, бюрократизм ва 
бошқа маъмурий тўсиқларни бартараф этиш, 

эскирган, замон талабларига мос келмайдиган 
тартиб-таомилларни тубдан қисқартириш имко-
нини бермоқда.

2018 йил ягона интерактив давлат хизматла-
ри портали — my.gov.uz орқали юртдошлари-
мизда 127 та давлат хизматидан фойдаланиш 
имконияти мавжуд бўлган бўлса, биргина 2023 
йил давомида 205 та янги хизмат тури жорий 
қилиниб (2022 йилнинг шу даврига нисбатан 
ўсиш 154 фоиз), бугунги кунда 575 та давлат 
хизматидан онлайн фойдаланиш имконияти 
яратилди.

2023 йилда мамлакатимиз аҳолиси қуйидаги 
давлат хизматларидан энг кўп фойдаланган:

— яшаш жойи тўғрисида (2,2 миллион);
— ҳисобланган иш ҳақи тўғрисида (1,6 мил-

лион);
— солиқлар ва йиғимлардан солиқ қарзи 

мавжуд эмаслиги тўғрисида маълумотнома 
олиш (1,45 миллион);

— болани боғчага жойлаштириш хизмати 
(837 минг маротаба). 

Шунингдек, 2023 йил давомида Ягона пор-
талда ҳайдовчилик гувоҳномасини янгилаш (55 
мингта ҳайдовчилик гувоҳномаси фуқароларга 
етказилган), спортчи паспортини бериш (66 
мингдан зиёд спорт паспортлари берилган), та-
лабалар турар жойига жойлашиш (талабаларга 
28 мингта йўлланмалар тақдим этилган), умумий 
ўрта таълим тўғрисидаги шаҳодатнома олиш  
(8 мингта шаҳодатнома онлайн юклаб олинган) 
каби янги электрон хизматлар жорий этилга-
ни алоҳида эътирофга лойиқ. Ўтган йил якуни 
бўйи ча электрон шаклда кўрсатилаётган хиз-
матлар улуши республика бўйича 64 фоизни 
ташкил этди.

Бу хайрли ишлар жорий йилда ҳам изчиллик 
билан давом эттириляпти. Табиийки, бу саъй- 
ҳаракатлар халқимизнинг турмушини обод 
этиш, ҳудудлар қиёфасини замонавийлашти-
риш, энг муҳими, халқимизни рози қилишда ўз 
самарасини бераётир.

“СЕРВИС ДАВЛАТ” ТИЗИМИ
Фу¿аро ва давлат ºртасидаги муносабатларда 
бюрократик тартиботларга бар³ам берадими?

“Ўзбекистон — 2030” стратегияси

2024 йил 23 январь, 16-сон

2023 йилда комбинатда Маҳаллийлаштириш дастури бўйича 
жами 629,5 миллиард сўмлик маҳсулот ишлаб чиқарилди. 

Саноат кооперацияси доирасида маҳаллий корхоналардан 5,5 триллион 
сўмлик маҳсулот харид қилинди. 

Таҳлил ва таққос

Комбинат 
мамлакат иқтисодиёти 

ривожида ҳам муҳим ўрин тутади. 
Биргина 2023 йилда 67,5 триллион 

сўмлик маҳсулот ишлаб чиқарилиб, 
ўсиш суръати 2022 йилдагига 
нисбатан 103,8 фоиз бўлиши 

таъминланди, маҳсулот таннархи 
5,6 фоизга камайтирилди, давлат 

бюджетига 37,3 триллион сўм 
тўловлар амалга оширилди, 

1445 та янги иш ўрни 
яратилди.

комбинатнинг 2022 йил фаолиятига 
“Делойт ва туш” халқаро аудиторлик 
компанияси хулосаси асосида 2023 йил 19 
июнь куни лондон қимматбаҳо металлар 
бозорининг RGG (Responsible Gold Guidence) 
“олтинни масъулиятли бошқариш бўйича 
қўлланма” сертификати ҳам олинди.

Яна бир муҳим жиҳат, илгари ишлаб чиқа-
риш корхонаси қурилса, мураккаб дастгоҳлар-
ни қўя турайлик, ҳатто оддий ускуналар ҳам 
чет элдан валюта эвазига харид қилинган. Бу 
борада олиб борилган тинимсиз изланишлар 
туфайли шу амалиётга ҳам барҳам берилди. 
Маҳаллийлаштириш дастури доирасида янги 
қувватлар учун зарур бўлган асбоб-ускуна ва 
жиҳозларнинг аксарияти комбинатнинг ўзида 
ишлаб чиқарилмоқда. Биргина Навоий машина-
созлик заводида йилига ўртача 15 минг турдан 
зиёд импорт ўрнини босадиган маҳсулотлар 
тайёрланяпти. Мисол учун, 7-гидрометаллур-
гия заводи қурилишида қўлланилган асосий 

— Комбинатда 2023 йилга мўлжалланган 
Инвестиция дастури доирасида 12 та лойиҳа 
бўйича 473,5 миллион долларлик капитал қў-
йилмалар ўзлаштирилди, — дейди комбинат ка-
питал қурилиш бошқармаси бошлиғи  Мирзабой 
Алкаров. — Шу жумладан, 5 та лойи ҳанинг 
муддатидан олдин фойдаланишга топширилга-
ни ҳам алоҳида ўрин тутди.

Шунингдек, Навоий машинасозлик заводи 
ишлаб чиқариш қувватларини ошириш доира-
сида механик-йиғув цехининг янги участкаси 
қурилиб, замонавий, самарадорлиги юқори 
дастгоҳлар билан жиҳозланди ҳамда қуймачи-
лик цехида 25 тонналик замонавий металл эри-
тиш печи ишга туширилди. 

Бундан ташқари, 2-гидрометаллургия заво-
дида ишлаб чиқаришнинг рақамлаштирилган 
ягона бошқарув маркази, “Мурунтов” оҳактош 
конида майдалаш-саралаш мажмуаси фойда-
ланишга топширилди. Комбинат тарихида илк 
бор жамоа кучи билан “Турбай”, “Балпантов” ва 
“Томдибулоқ” конларини гидрометаллургия за-
водлари билан боғловчи 82,6 километрлик янги 
темир йўл линиялари қурилди. 

2023 йилда комбинатда Маҳаллийлаштириш 
дастури бўйича жами 629,5 миллиард сўмлик 
маҳсулот ишлаб чиқарилди. Саноат коопера-
цияси доирасида маҳаллий корхоналардан 5,5 
триллион сўмлик маҳсулот харид қилинди. 

Комбинат тажрибаси сифатида маҳаллий 
ишлаб чиқарувчиларни қўллаб-қувватлаш мақ-
садида “шатакка олиш” механизми жорий этил-
гани туфайли саноат кооперацияси алоқалари 
йил сайин кенгайиб бормоқда. Мисол учун, 
Тошкент вилоятидаги “Lider Rem Prom” корхо-
насида қўзғатувчи тишли валларга дастлабки 
ишлов бериш, Навоий вилоятида жойлашган 
“Navpromlitmash”да оралиқ фильтр-ғалвир, 
“Gidro Stanko Servis”да вибрацион ғалвирлар-
ни, “GAUCH” корхонасида полиуретан маҳ-
сулотларни, “Latem-Metal”, “Istiqlol yulduzi 
omad”, “Shohruh Dildora”, “Хоmashyo sifat 

servis”, “Registon”, “Sharq qurilish servis” каби 
тадбиркорлик субъектлари билан махсус 

чўяндан қуйма маҳсулотлар, конвейер ро-

ликлари, эҳтиёт ва бутловчи қисмларни ишлаб 
чиқариш бўйича йўлга қўйилган ҳамкорлик 
яхши самара бермоқда.

Юртимизда таълим тизимини янги босқичга 
олиб чиқиш,  ёшларнинг билим олиши ва спорт 
билан шуғулланиши учун барча қўлайликлар 
яратиш бўйича кенг қамровли ишлар давом эт-
моқда. 2023 йилда комбинат томонидан Томди 
тумани ҳудудида 504 ўринли ихтисослашти-
рилган мактаб-интернати ва Қизилтепа тумани 
“Тўдакўл” дам олиш базасида Халқаро шахмат 
мажмуаси ҳам ўтган йили қурилиб фойдала-
нишга топширилди. Бу, албатта, ёшлар ораси-
дан халқаро фан олимпиадалари ғолиблари, 
жаҳон чемпионлари етишиб чиқишига имкони-
ят яратади.

Кашфиёт ва халқаро 
мезонлар

Бугунги шиддаткор замонда юқори техно-
логияларга асосланган ишлаб чиқариш ривож-
ланиб, глобал рақобат кучаймоқда. Бунинг 
натижасида ҳaр бир соҳадa инновацион тех-
нологияларга асосланган янгиликлар яратиш 
ҳaётий заруратга айланди. 

Бу борада технологик ва ишланиши мурак-
каб бўлган олтин таркибли маъданларни қайта 
ишлаш ҳамда ўзлаштиришнинг комплекс тех-
нологияларини ишлаб чиқиш ва жорий этишга 
доир ишланма ана шундай илмий ихтиролардан 
бири ҳисобланади.

 — Комбинатимизда мазкур ишланма устида 
иш 2009 йилда олим ва мутахассисларни жалб 
этилган ҳолда бошланган эди, — дейди НКМК 
бошқармаси технология бўлими бош лиғи ўрин-
босари, техника фанлари доктори Улуғбек 
Эргашев. — Қарийб ўн йил давомида изчил 
илмий изланиш ва тадқиқотлар олиб борилиб, 
уч мингдан ортиқ муваффақиятли ҳамда муваф-
фақиятсиз тажрибалар ўтказилди.  Натижада 

ноёб технологияни яратишга ҳамда бу ихтирони 
назарий ва амалий жиҳатдан нафақат республи-
када, балки халқаро миқёсда ҳам исботлашга 
муваффақ бўлдик. Унинг жорий этилиши ту-
файли 3-гидрометаллургия заводида чиқинди-
дан йилига қўшимча равишда 1,5 тонна олтин 
олинмоқда. Кўп йиллик машаққатли изланиш-
лар, аниқ исбот ва далиллар дунёда ҳaм тан оли-
ниб, халқаро патентга эга бўлди. 

Президентимизнинг 2022 йил 12 декабрдаги 
фармонига мувофиқ, бир гуруҳ олим ва мута-
хассисларимиз томонидан яратилган илмий- 
амалий ишланмамиз биринчи даражали Давлат 
мукофоти билан тақдирланди. 

Халқаро тамойилга кўра, дунё бозорига 
чиқиш учун юқори сифатли қимматбаҳо метал-
лар реализацияси билан шуғулланувчи Лондон 
олтин қуймалари бозори ассоциациясининг 
“Оптимал етказиб берувчи” мақомига эга бў-
лиш зарур. Бу мақом доимий берилмайди, ҳар 

уч йилда қайтадан тасдиқлашни тақозо этади. 
НКМК ана шундай муваффаққиятга изчил эри-
шиб келяпти.     

2023 йил 26 июнь куни Лондондан хуш-
хабар келди. Олтин қуймалари бозори ассо-
циацияси НКМКнинг юқори сифатли маҳсу-
лотини ишончли ишлаб чиқарувчи сифатида 
“Оптимал етказиб берувчи” мақомини яна бир 
бор тасдиқлади. 

— Лондон қимматбаҳо металлар бозорида 
ўз маҳсулотини сотадиган барча компаниялар 
олтин етказиб бериш масъулияти бўйича кўр-
сатмага риоя қилиши шарт, — дейди комбинат 
техник назорат хизмати бошлиғи  Бахтиёр Хол-
муродов.  — Аслида, бу ҳар йили компаниялар-
нинг мустақил халқаро аудит текширувларидан 
ўтишини англатади. Бу ҳолат ишлаб чиқарилган 
олтиннинг барча талабларига тўлиқ жавоб бе-
ришини таъминлайди.  

Комбинатнинг 2022 йил фаолиятига “Де-
лойт ва Туш” халқаро аудиторлик компанияси 
хулосаси асосида 2023 йил 19 июнь куни Лон-
дон қимматбаҳо металлар бозорининг RGG 
(Responsible Gold Guidence) “Олтинни масъули-
ятли бошқариш бўйича қўлланма” сертификати  
ҳам олинди.

Кейинги йилларда жамият фаолиятини 
янада ривожлантириш, замонавий корпоратив 
бошқарув тизимини жорий қилиш, маҳсулот 
рақобатбардошлигини янада ошириш, мавжуд 
ишлаб чиқариш қувватларини кенгайтириш 
ва энг асосийси, соҳага тўғридан-тўғри хори-
жий инвестицияларни жалб қилиш мақсадида 
амалга оширилган ишлар кўлами ҳам катта. 
Хусусан, хорижий инвесторлар талабларига му-
вофиқ, халқаро аудиторлик компанияси ишти-
рокида глобал ташаббускорлик ҳисоботи (GRI) 
стандартларига асосан, барқарор ривожланиш 
ҳисоботи (ESG) тайёрланди. Бизнес-жараён-
ларни оптималлаштириш лойиҳаси доирасида  
“1C ERP: холдингни бошқариш” бухгалтерия 
ва молиявий ҳисоботларни юритиш электрон 
тизими жорий қилинди. НКМК балансида бўл-
ган қимматбаҳо металлар захиралари Австра-
лия кодекси JORC Code стандартлари талаблари 
асосида қайта баҳоланди. Халқаро экспертлар 
ва етакчи консалтинг компанияларни жалб қил-
ган ҳолда, корпоратив бошқарувнинг замонавий 
усулларига мос равишда комбинатнинг тубдан 
янгича корпоратив тузилмаси ишлаб чиқилди ва 
жорий этилди. Акциядорлик жамиятининг кадр-
лар салоҳиятини ошириш мақсадида “хэд-хан-
тер” ташкилотлари билан ҳамкорликда етакчи 
хорижий компанияларда фаолият юритган мута-
хассисларни комбинатнинг раҳбарлик лавозим-
ларига жалб қилиш ишлари олиб борилмоқда.

Табиийки, халқаро мезонлар асосида ишлаш 
глобал миқёсдаги ишончни янада мустаҳкам-
лаяпти. Комбинат томонидан биринчи марта 
етакчи халқаро банклардан 5 йил муддатга узоқ 
муддатли синдикатлаштирилган кредит жалб 
этилгани бунинг амалий мисоли. Битимнинг 
умумий қиймати 1,2 миллиард долларни таш-
кил қилиб, маблағларни тақдим этишда “JP 
Morgan & Chase”, “Citi”, “Societe Generale”, 
“Credit Suisse”, “ICBC Standard”, “Halyk Bank” 
ва “Deutsche Bank” каби банклар иштирок эт-
моқда. Маблағлардан жамиятнинг умумий кор-
поратив мақсадлари ва инвестиция дастурини 
молиялаштириш учун фойдаланилмоқда.

рақамлашаётган ва 
“яшил”ланаётган қувватлар

Рақамлар ўз моҳиятига кўра, худди эзгу би-
тиклар каби умр ёки тарих саҳифаларидан жой 
олади, муайян вақт, даврда амалга оширилган 
ишлар миқёси, кўрсатилган хизматлар кўлами-
ни намоён этади. Рақамлаштирилган техноло-
гияларнинг иш жараёнларига жорий этилиши 
эса, мураккаб технологияларни электрон тизим-
лар зиммасига юклайди, ишчи-ходимлар фао-
лиятини енгиллаштиради, қувватларни иқтисод 
қилади. 

— Ўтган уч йилда мутахассисларимиз томо-
нидан 200 га яқин ишлаб чиқариш ва бошқарув 
вазифаларини бажарадиган 20 дан ортиқ ахбо-
рот тизимлари ишлаб чиқилди, — дейди ком-
бинат Ахборот-коммуникация технологиялари 
бошқармаси бошлиғи ўринбосари Баҳриддин 
Бозоров. — Рақамли технологиялар дастури 
дои расида эса, 2021-2023 йилларда корхона-
нинг ишлаб чиқариш ва бошқарув жараёнларига 
рақамли технологияларни жорий этиш бўйича  
40 дан ортиқ чора-тадбирлар амалга оширилди.

Бу борада олиб борилган ишлар самараси  
Марказий Осиёдаги энг катта тадбирлардан 

бири — “ICTWeek Uzbekistan — 2023” АКТ 
ҳафталигида 95,2 балл билан биринчи ўринга 
мувофиқ кўрилиб, “Рақамли технологияларни 
жорий этиш бўйича энг яхши хўжалик органи” 
сифатида тақдирланди. Давлат органлари ва 
ташкилотларида 2022 йилда шаффофлик кўр-
саткичлари бўйича амалга оширилган тадбир-
ларнинг натижадорлигини баҳолашга қаратил-
ган “Очиқлик индекси”да комбинатимиз 76,2 
балл билан юқори поғоналардан бирини, акция-
дорлик жамиятлари кесимида эса 22 та йирик 
саноат корхоналари ва компаниялари орасида 
1-ўринни эгаллади.

Жорий йилдаги режаларимиз ҳам катта. 
Рақамлаштириш лойиҳаларини амалга ошириш 
бўйича “BCG” халқаро консалтинг компанияси 
билан ҳамкорликда ишлаб чиқариш ва бошқа-
рув жараёнларини автоматлаштириш бўйича  
9 та йирик лойиҳа амалга оширилади. Ушбу 
мақсадларга комбинат томонидан 253,6 мил-
лиард сўм йўналтирилади. Кўплаб ахборот ти-
зимлари такомиллаштирилади (корхона ресурс-
ларини (ERP), транспорт бошқаруви), янги 4 та 
ахборот тизими (ходимларни бошқариш HCM, 
харидларни бизнес-таҳлил тизими BI, лойиҳа-
ларни бошқариш тизими, экология ва атроф-
муҳит муҳофазаси соҳасини рақамлаштириш 
(ESG)) амалга оширилади.

Тоғ-кон соҳасида фаолият юритиб келаётган  
IT соҳасидаги 405 нафар ходимнинг билим ва ма-
лакаси оширилади, 40 нафар мутахассис халқаро 
таълим платформалари орқали ўқитилади. 

Рақамлаштириш борасида амалга оши-
риладиган лойиҳалар ва ташкилий техник 
тадбирлар тоғ жинсларини қазиб олиш ҳаж-
мини 7,4 фоизга, маъданларни қайта ишлаш 
ҳажмини 3,1 фоизга ошириш имконини бера-
ди. Рақамли технологиялардан фойдаланган 
ҳолда, операцион самарадорликни ошириш 
ҳисобига, 2024 йил 152 миллиард сўм ва 2025 
йилдан бошлаб йилига 625 миллиард сўмлик 
фойда кўрилади.

Комбинатда қайта тикланувчи энергия ман-
баларини жорий этишга қаратилган ишлар ҳам 
жадаллик касб этган. Шу кунга қадар жами 
1450 кВт қувватли қуёш фотоэлектр станция-
лари ишга туширилиб, улар томонидан йили-
га 2,465 миллион кВт/соат қувватга эга электр 
энергияси ишлаб чиқарилмоқда. Режага қўшим-
ча равишда 5750 кВт қувватли қуёш фотоэлектр 
станцияси ўрнатилиши туфайли маъмурий би-
ноларининг электр энергиясига бўлган эҳтиёжи  
тўлиқ муқобил қувватлар ҳисобидан қоплани-
шига эришилади. 

Айни пайтда инвестиция лойиҳаси асоси-
да “Ауминзо-Амантой” кони яқинида 220 МВт 
қувватли қуёш фотоэлектр станциясини қуриш 
бўйича Бирлашган Араб Амирликларининг 
“Tepelen Group Holding Limited” компанияси 
билан ҳамкорликда ишлар олиб борилмоқда. 
Мазкур станция фойдаланишга топширилгач, 
йилига 374 миллион кВт/соат электр энергияси 
ишлаб чиқариш имконияти яратилади.  

Қуёш сув иситиш қурилмаларининг асо-
сий бутловчи қисмларини комбинатнинг ўзида 
ишлаб чиқариш йўлга қўйилган, бу эса улар 
таннархини тенг ярмигача арзонлаштирди. Ўт-
ган йили жами 3346 дона ана шундай қурилма 
тайёрланди ва ўрнатилди. Шу тариқа уларнинг 
умумий сони 4993 тага етказилиб, комбинат 
барча объектларининг иссиқ сувга бўлган эҳти-
ёжи тўлиқ қопланиши таъминланяпти. Бунинг 
ҳисобига йилига 1,7 миллион кубометр табиий 
газ тежашга эришилади.

Олдинда турган залворли 
ишлар

Ўзбекистоннинг 2030 йилгача бўлган 
стратегиясида кон-металлургия саноати кор-
хоналари олдига катта вазифалар қўйилган. 
Жумладан, 2030 йилга бориб, Ўзбекистонда 
юқори даромадли маҳсулот учун зарур бўл-
ган мис ишлаб чиқариш 3,5 баробар, олтин  
1,5 баробар, кумуш 3 баробар, уран 3 баро-
бар ошади. 

— Бу борада Навоий кон-металлургия ком-
бинати жамоаси ҳам ўз олдига катта марраларни 
қўйган, — дейди Қувондиқ Санақулов. — Кел-
гуси етти йилда комбинатда 10 дан зиёд йирик 
инвестиция лойиҳалари амалга оширилиши 
режалаштирилган. Хусусан, “Кокпатас ва Дов-
гизтов олтин конларида маъдан қазиб олиш. III 
навбат”, “Нуқракон” ва “Космоначи” конлари-
дан кумуш таркибли маъданларни қазиб олиш 
ва қайта ишлаш мажмуасини қуриш”, “7-гМЗ 
қайта ишлаш қувватини кенгайтириш”, “Му-
рунтов конини ўзлаштиришнинг 2-босқичи” 
каби инвестиция лойиҳаларини амалга ошириш 
натижасида комбинатда қимматбаҳо металлар 
ишлаб чиқариш ҳажми ошади ва минглаб янги 
иш ўринлари ташкил этилади. Қолаверса, қа-
тор янги юқори технологик қувватларни яра-
тишимиз, рақобатбардош саноат маҳсулотлари 
ишлаб чиқаришни кенгайтиришимиз, ҳудуд-
нинг улкан табиий, ишлаб чиқариш, меҳнат ва 
интеллектуал салоҳиятини янада тўлиқ рўёбга 
чиқаришимиз лозим.

Комбинатда 2017-2026 йилларда қиммат-
баҳо металлар ишлаб чиқаришни кўпайтириш 
дастури доирасида амалга оширилган ишларга 
тўхталган эдик. Унга кўра, 2026 йилга бориб, 
олтин ишлаб чиқаришни 30 фоизга ошириш ва-
зифаси қўйилган. Жамоамизнинг бугунги фао-
лияти, жасоратли меҳнати айни шунга қаратил-
гани билан ҳам аҳамиятлидир.

Абдурауф қОрЖОВОВ, 
иқтисодий шарҳловчи

ХАЛ£АРО МЕЗОНЛАР
АСОСИДАГИ ФАОЛИЯТ

“Навоий кон-металлургия комбинати” АЖда 
олтин ишлаб чи¿ариш ³ажмини оширишда ¿ºл келмо¿да

Бошланиши 1-бетда

Минг бир хайрли ишлар
Қизилқум кенгликларида жойлашган ўзи-

га хос меъморий ечимга эга шаҳар улуғ шоир 
ва мутафаккир бобомиз Алишер Навоий номи 
билан аталади. Маълумки, Навоий ҳазратлари 
наинки назм оламининг султони сифатида, шу-
нинг баробарида улкан бунёдкорлик фаолияти 
билан ҳам тарихда ёрқин из қолдирган. Негаки, 
ўз ҳаёти давомида минг бир хайрли ишни ба-
жаришни ният қилган. Шулардан 366 таси би-
ноларни қуриш ва таъмирлашдан иборат бўлиб, 
бу вазифани шараф билан адо этган. Хуллас, 
алломалар эътироф этганидек, жаҳон тарихида 
ҳеч бир шоир Алишер Навоийчалик кўп бино 
қурган, меъморлик санъатини шунчалик завқ-
шавқ билан улуғлаган эмас.

Демак, бунёдкорлик ва хайрли амаллар 
 навоийлик кончиларга ота-боболардан қолган 
улуғ мерос, десак муболаға бўлмайди. Чунки 
уларнинг фидойи меҳнати ва жасорати билан 
бепоён дашту далаларда дунёда тенги йўқ кор-
хоналар, Навоий, Зарафшон, Учқудуқ, Заркент 
каби кўркам шаҳарлар бунёд этилди. Энг муҳи-
ми, бу анъана давом этмоқда.

— Бугунги кунда комбинат фаолияти геогра-
фик жиҳатдан янада кенг ҳудудларни қамраган. 
Яъни Навоий, Самарқанд, Жиззах, Сурхондарё, 
Хоразм вилоятлари, Қорақалпоғистон Респуб-
ликасидаги турли ишлаб чиқариш бўлинма-
лари, кон ва шахталар, 7 та гидрометаллур-
гия заводи унинг таркибига киради, — дейди 
 “Навоий кон-металлургия комбинати” АЖ бош-
қаруви раиси, сенатор Қувондиқ Санақулов. —  
Жаҳоннинг бошқа олтин қазиб олувчи компа-
нияларидан фарқли равишда корхонамиз гео-
логия-қидирув ишларидан тортиб, тайёр биржа 
маҳсулотларини ишлаб чиқаришгача бўлган 
узлуксиз жараённи назарда тутувчи, тугаллан-
ган ишлаб чиқаришни амалга оширувчи саноат 
кластери ҳисобланади.

Мажмуа тараққиётида Навоий кон-метал-
лургия комбинатида 2026 йилгача қимматбаҳо 
металларни ишлаб чиқаришни амалга оши-
риш дастури алоҳида аҳамиятга эга. Ушбу 
дастур асосида 2017-2023 йилларда 23 та 
йирик инвестиция лойиҳаси жорий этилди. 
Агар комбинатнинг эллик саккиз йиллик 
тарихида тўртта завод барпо этилган бўлса, 
кейинги етти йилнинг ўзида тўртта корхона, 
яъни 5-, 6- ва 7-гидрометаллургия заводлари, 
2-гидрометаллургия заводининг иккинчи нав-
бати ишга туширилиб, 15 мингдан ортиқ янги 
иш ўрни яратилди. Ана шундай саъй-ҳаракат-
лар натижасида ўтган йили олтин ишлаб чиқа-
риш ҳажми 2016 йилдагига нисбатан 25 фоиз, 
кумуш эса 46 фоизга, шунингдек, маъдан қазиб 
олиш ҳажми 2,3 баробар, маъданни қайта ишлаш 
 ҳажми 1,6 баробарга ошди.

Шу билан бирга, комбинат мамлакат иқтисо-
диёти ривожида ҳам муҳим ўрин тутади. Бирги-
на 2023 йилда 67,5 триллион сўмлик маҳсулот 
ишлаб чиқарилиб, ўсиш суръати 2022 йилдаги-
га нисбатан 103,8 фоиз бўлиши таъминланди, 
маҳсулот таннархи 5,6 фоизга камайтирилди, 
давлат бюджетига 37,3 триллион сўм тўловлар 
амалга оширилди, 1445 та янги иш ўрни яра-
тилди. 

Бугунги кунда мамлакат ялпи ички маҳсуло-
ти таркибида корхона улуши ўртача 6,4, респуб-
лика саноат маҳсулоти ҳажмидаги ҳиссаси 12, 
давлат бюджети даромадларидаги улуши 16,3 
фоизни ташкил этади. Энг йирик солиқ тўлов-
чилар рўйхатида биринчи ўринда туради.

тараққиётнинг устувор 
таянчлари

ёдимизда бор, бир пайтлар комбинатда би-
рор-бир ишлаб чиқариш қуввати ёки оддий цех 
ишга тушириладиган бўлса, четдан мутахассис-
лар таклиф қилишга тўғри келарди. Эндиликда 
маҳаллий кадрлар бой тажриба тўплаб, замона-
вий технологияларга асосланган, халқаро стан-
дартларга тўла жавоб берадиган корхоналар 
қуришни, айни чоғда уларни ишлатиш ҳамда 
бошқаришни ҳам тўла ўзлаштириб олган. 

технологик ускуналар мазкур корхонада ишлаб 
чиқарилиши эвазига 50 миллион долларга яқин 
маблағ тежалди.

— Бундан тўрт йил муқаддам комбинати-
мизнинг тажрибали муҳандис ва мутахассис-
лари томонидан техноген чиқиндиларни қайта 
ишлаш бўйича ҳали дунё амалиётида бўлмаган 
яна бир ноёб инвестиция лойиҳаси амалга оши-
рилди, — дейди 7-гидрометаллургия заводи 
директори Фарҳод Чўлиев. — Олимлар билан 
ҳамкорликда мазкур муаммолар ечими бўйи-
ча янги технологияларни яратишга эришилди 
ва улар асосида ишлайдиган корхонамиз ишга 
туширилди. У йилига 16 миллион тонна техно-
ген чиқиндиларни қайта ишлаш қувватига эга 
ва юксак технологиялар асосида тўлиқ рақам-
лаштирилган. 

Комбинатда Инвестиция дастури доирасида 
йирик ва стратегик аҳамиятга эга лойиҳалар 
босқичма-босқич амалга оширилмоқда. Ўтган 
йили лойиҳа қиймати 274,7 миллион долларга 
тенг бўлган “Пистали” конида олтин таркибли 
маъданларни қазиб олиш ва қайта ишлаш маж-
муаси  —  6-гидрометаллургия заводи иш бош-
лади. Заводда йилига 4 миллион тонна маъдан 
қайта ишланиши ва олтин ишлаб чиқариш йўл-
га қўйилди. Заводнинг асосий технологик уску-
налари ва жиҳозлари Навоий машинасозлик 
заводида тайёрланди ва комбинат қурувчи-му-
тахассислари томонидан ўрнатилди.

5ЖАМИЯТ
Ўзбекистон Хитойнинг ҳар томонлама стратегик шериги сифатида “Бир макон, бир йўл” 

ташаббусини биринчилардан бўлиб қўллаб-қувватлаб келмоқда. Аслида, Ўзбекистон — Хитой 
муносабатлари ҳамкорликнинг барча жабҳаларини қамраб олган бўлиб, ҳар томонлама 

стратегик характерга эга. Бунда икки давлат раҳбарлари ўртасида ўрнатилган ўзаро ишончли 
алоқалар ҳамкорликнинг асосини ташкил этмоқда.

Бошланиши 1-бетда

Нуқтаи назар

Баҳодиржон 
ШерМуҳАММАдОВ,
педагогика фанлари доктори, 
профессор

Эл-юрт умиди

2022 йили “эл-юрт умиди” жамғармаси сайтида эълон 
қилинган маълумотлар билан танишгач, хориждаги 
нуфузли университетларда ўқиш ва билимимни 
ошириш истаги пайдо бўлди. Дунёнинг илғор  
300 та университети рўйхатидан Малайзиянинг  
UCSI университетини танладим ва ҳужжат топширдим. 
танлов имтиҳонларидан муваффақиятли ўтганим 
ҳақидаги хабардан жуда қувондим. ниҳоят, орзумга 
эришгандим.

“

”

Ўтган йили октябрь 
ойида Лоян археологик 

тадқиқот институти раҳбарияти 
университетга ташриф буюрди. 

Бунда делегация аъзолари иштирокида 
университетда “Фарғона — Лоян 
археологик тадқиқот маркази” 

очилди. Эндиликда ушбу марказ 
Археология таълим йўналиши ва 
мутахассислиги, музейшунослик 

таълим йўналишларида 
кадрлар тайёрлашга 

кўмаклашмоқда. 

Дастур стратегиясида “бир макон” си-
фатида Ғарбий минтақаларнинг машҳур 
тарихий савдо йўллари бўйлаб денгизга 
чиқмайдиган Марказий Осиё билан авто-
мобиль ва темир йўл орқали ташиш учун 
тавсия этилган қуруқлик йўналишлари на-
зарда тутилган бўлса, “бир йўл” сифатида 
Жануби-Шарқий Осиё орқали Жанубий 
Осиё, Яқин Шарқ ва Африкага олиб боради-
ган Ҳинд-Тинч  океани денгиз йўллари кўзда 
тутилади.

Қайд этиш жоизки, “Бир макон, бир 
йўл” дастури ҳозирги кунда 150 дан ортиқ 
давлат ва халқаро ташкилотлар томонидан 
қўллаб-қувватланиб, дастурнинг инфрату-
зилма лойиҳаларига портлар, темир йўллар, 
автомобиль йўллари, электр станциялари, 
авиация ва телекоммуникациялар киритил-
ган. Демак, ўтмишда аждодларимиз босиб 
ўтган буюк савдо йўллари бугун учун, кела-
жак учун рақамли форматда қайта вужуд га 
келмоқда. Жозибадор жиҳати эса жануби- 
шарқда асосий тармоғи Ўзбекистондан ўта-
диган, алоқадор давлатлар иқтисодиётини 
илдам суръатда ривожлантирадиган қуд-
ратли транспорт ва инфратизим шакллана-
ётганидадир.

Жаҳон банки тадқиқот хулосаларида 
“Бир макон, бир йўл” ташаббуси иштирок-
чи давлатлардаги савдо оқимини 4,1 фоизга 
ошириши, глобал савдо харажатларини 1,1 
фоиздан 2,2 фоизга қисқартириши ҳамда 
Шарқий Осиё ва Тинч океани минтақасида-
ги ривожланаётган мамлакатларнинг ялпи 
ички маҳсулотини кўтариши мумкинлиги ва 
айни кўрсаткич ўртача 2,6 дан 3,9 фоизгача-
ни ташкил этиши прогноз қилинмоқда. Бун-
дан ташқари, молиявий экспертлар томо-
нидан мазкур ташаббус 2040 йилга бориб, 
жаҳон ялпи ички маҳсулотини йилига 7,1 
триллион долларга ошириши мумкинлиги 
қайд этилади.

Эътироф этиш керакки, Ўзбекистон Хи-
тойнинг ҳар томонлама стратегик шериги 
сифатида “Бир макон, бир йўл” ташаббуси-
ни биринчилардан бўлиб қўллаб-қувватлаб 
келмоқда. Аслида, Ўзбекистон — Хитой 
муносабатлари ҳамкорликнинг барча жабҳа-
ларини қамраб олган бўлиб, ҳар томонлама 
стратегик характерга эга. Бунда икки дав-
лат раҳбарлари ўртасида ўрнатилган ўзаро 
ишончли алоқалар ҳамкорликнинг асосини 
ташкил этмоқда.

Хитой компаниялари ва молиявий инсти-
тутлари иштирокида юксак технологиялар, 
муқобил энергетика, кимё, машинасозлик, 
металлургия, электротехника тармоқларида, 
инфратузилмани модернизация қилиш ва 
бошқа йўналишларда бир қатор йирик ин-
вестиция лойиҳалари амалга оширилмоқда.

Жумладан, 2023 йил 18 май куни Сиан 
шаҳрида ташкил этилган “Марказий Осиё —  
Хитой” биринчи саммити доирасида Ўзбе-
кистон Республикаси Президенти Шавкат 
Мирзиёев ва Хитой Халқ Республикаси 
 Раиси Си Цзиньпин Қўшма баёнот имзо-
лади ва 2023-2027 йилларга мўлжалланган 
 Ўзбекистон Республикаси билан Хитой 
Халқ Республикаси ўртасида янги даврда-
ги ҳар томонлама стратегик шерикликни 
ривож лантириш дастури қабул қилинди. 
Мазкур учрашув асосида икки мамлакат ўр-
тасидаги ҳар томонлама стратегик  шериклик 
 муносабатларини янада мустаҳкамлаш ва 
амалий ҳамкорликни кенгайтиришга қара-
тилган жами 41 та ҳужжат имзоланганини 
алоҳида қайд этиш зарур.

Юқорида таъкидланганидек, Ўзбекис-
тон “Бир макон, бир йўл” ташаббусининг 
муҳим иштирокчисидир. Ушбу йирик та-
шаббус доирасида мамлакатларимиз ўрта-
сидаги самарали ҳамкорлик ўз мевасини 
бермоқда. Бу борада “Хитой — Марка-
зий Осиё” газ қувурининг барча 4 йўлаги  

Қашқадарё вилоятининг Қамаши тумани-
да улғайганман. Отам мактабда дарс беради, 
онам поликлиникада педиатр бўлиб ишлай-
ди. Уларнинг ўқишга рағбати кучлилиги, таъ-
лим-тарбияга алоҳида эътибори биз — тўрт 
фарзанднинг билим олиш, етук мутахассис 
бўлишга интилишимизда ўз аксини топди.

2007 йилда Олий ҳарбий божхона инс-
титутига ўқишга қабул қилиндим. У ерда 
божхона иши, божхона назорати ва расмий-
лаштируви, божхона тўлови, божхона экс-
пертизаси ва соҳага доир бошқа фанларни 
ўргандим. Институтни тамомлагач, Қашқа-
дарё вилояти божхона бошқармаси Китоб 
ТИФ божхона постида хизмат фаолиятимни 
бошладим. Кейинчалик бошқарманинг турли 
бўлимларида, Тошкент халқаро аэропорти ва 
қўшни давлатлар билан чегарадош ҳудудлар-
даги божхона постларида ишладим.

Инсон муваффақиятга эришиши учун ўз 
устида муттасил ишлаши кераклигини би-
лардим. Шу сабабли соҳамда такомиллашиш, 
етук кадр сифатида шаклланиш нияти тарк 
этмади. 2022 йили “Эл-юрт умиди” жамғар-
маси сайтида эълон қилинган маълумотлар 
билан танишгач, хориждаги нуфузли уни-
верситетларда ўқиш ва билимимни ошириш 
истаги пайдо бўлди. Дунёнинг илғор 300 та 

университети рўйхатидан Малайзиянинг 
UCSI университетини танладим ва ҳужжат 
топширдим. Танлов имтиҳонларидан муваф-
фақиятли ўтганим ҳақидаги хабардан жуда 
қувондим. Ниҳоят, орзумга эришгандим.

Жаҳоннинг етакчи олий таълим муасса-
сасида таҳсил олиш ҳаётимда катта ўзгариш 
ясашини, салоҳиятимни рўёбга чиқариш учун 
зўр имконият эканини англаб, ҳис қилиб ту-
рарканман, қалбимда миннатдорлик ҳисси 
жўш урарди. Ахир бундай шароит қайда бор? 
Ўқийсиз, имтиҳон топширасиз ва хорижда —  
дунёнинг нуфузли университетида билим 
олиш имконига эга бўласиз. Аслида, бундай 
ОТМда билим олиш катта маблағ талаб этади. 
Давлат эса барча харажатни тўлаб бермоқда. 
Бундан фахрланмасдан бўларканми?!

Малайзия Жанубий-шарқий Осиёда жой-
лашган, тропик иқлим ва гўзал табиатга эга 
давлат. Иқтисодий ривожланиши бўйича 
Осиёда 6-, дунёда 20-ўринда туради. Мамла-
катда 20 та давлат ва 47 та хусусий ОТМ бор. 
Университетларда ўқитиш даражаси анча 
юқори. Шу сабабли ҳам кўп ОТМ етакчи 300 
таликка кирган. Чоп этиладиган илмий мақо-
лалар сифати, ўқитувчи-профессорларнинг 
дарс бериш малакаси яхши. Мен ўқиётган 
UCSI университетида халқаро бизнес, тад-
биркорлик, маркетинг, логистика йўналишла-
рида халқаро миқёсда таниқли, юқори мала-
кали ўқитувчи-профессорлар дарс беради. 
Университет илмий тадқиқот йўналишларида 
ҳам катта тажриба ва натижага эга.

Университетда ўқиётган пайтда ҳамда 
таътил давомида турли ташкилот ва корхо-
наларда малака ошириш имкони берилади. 
Мен ана шу имкониятдан фойдаланиб, иш са-
марадорлигида кадрлар сиёсати, корхона иш 

жараёнида автоматлаштирилган технология-
лардан кенг фойдаланиш мавзусида илмий 
тадқиқот қиляпман. 

Йирик ишлаб чиқариш корхоналари, таш-
килотнинг бошқа иш жараёнида одамлар 
ўрнини роботлар, автоматлаштирилган тех-
нологиялар эгалламоқда. Инсон омили ка-
майтирилиб, сунъий интеллектдан самарали 
фойдаланиш ижобий натижа кўрсатмоқда. 
Бу каби тажрибалар Ўзбекистонда ҳам ал-
лақачон бошланган ва барча соҳада кенг 
 ёйилмоқда. Хусусан, тиббиёт, таълим, божхо-
на, солиқ, давлат хизматлари каби барча 
йўналишда қўлланмоқда. Масалан, божхона 
расмийлаштирувининг 70-80 фоиз иши ав-
томатлаштирилган ахборот тизимлари орқа-
ли ҳал этилади. Бу тадбиркорларнинг вақти 
ва маблағини тежайди. Шунингдек, ортиқча 

оворагарчилик, коррупция, таниш-билишчи-
лик каби иллатларнинг олдини олади.

Бундан ташқари, Ўзбекистон Божхона 
қўмитаси билан Малайзия божхона хизмати 
ўртасида самарали ҳамкорлик мавжуд. Ўтган 
йил ўрталарида ҳам ўзаро ҳамкорлик учрашу-
ви ўтказилди. Мамлакатимизда асосий транс-
порт логистикаси автомобиль, темир йўл ва 
авиация транспортидан иборат бўлса, Малай-
зиянинг асосий божхона расмийлаштируви 
денгиз логистикаси ва сув транспорти билан 
боғлиқ. Яқинда мана шу божхона кўриги ва 
расмийлаштируви жараёнини ўрганмоқчи-
ман. Шу боис, икки божхона тизимида кўрик, 
расмийлаштирув ва соҳага оид бошқа фарқ 
ҳамда янгиликларни ўрганиб, шу йўналишда 
мақола чоп этиш ва тегишли таклифлар бе-
риш режам бор. Юртимизга қайтгач, божхона 
соҳасида фаолиятимни давом эттирмоқчи-
ман. Айнан божхона расмийлаштируви ва на-
зорат йўналишида, божхона омборига тегиш-
ли айрим масалаларда автоматлаштирилган 
тизимни кенгроқ жорий қилиш ниятидаман.

Хорижда таҳсил олишнинг ўзига яраша 
машаққати бор. Ижтимоий масалаларда ай-
рим қийинчиликлар кузатилади, лекин бу 
ерда ўзбек диаспораси борлиги кўнгилга 
қувват беради. Ўзбекистонлик ватандошлар 
қараб турмайди, барча зарур кўмакни бериш-
га тайёр. Маҳаллий аҳоли ҳам ўзаро дўстона 
муносабатларда ёрдамини аямайди. Келга-
нимда бир оз қийинчиликлар бўлди. Талаба 
дўстларим ва ўқитувчи-профессорлар ёрдами 
билан бу босқичлардан ўтдик. Илм олиш яго-
на маслаги бўлган ёшлар учун бугун юрти-
мизда катта имкониятлар яратилган. Инсон-
да ҳаракат, хоҳиш ва олдига қўйилган юксак 
марра бўлса, албатта, натижага эришади.

САЛО²ИЯТ РªЁБИ
  УЧУН эНг ЯхшИ 
имкон
Хорижда ўқиб, билим ва малакамни ошириш энг катта 
мақсадим эди. айни пайтда Малайзиянинг UCSI университети 
халқаро бизнесни бошқариш факультетида магистратурада 
таҳсил оляпман.

нурбек рАҳМАтуллАеВ,
Малайзиянинг UCSI 

университети магистранти,
“Эл-юрт умиди” жамғармаси 

стипендиати

Ўзбекистон ҳудудидан ўтгани муҳим аҳа-
миятга эга. Қамчиқ довони орқали юрти-
миздаги энг узун темир йўл туннели, мана, 
бир неча йилдирки, фаолият юритмоқда. 
Айни йўналишда Шанхай ҳамкорлик таш-
килоти Самарқанд саммити доирасида 
 Ўзбекистон — Қирғизистон — Хитой темир 
йўли қурилиши бўйича ҳамкорлик тўғри-
сидаги уч томонлама шартнома имзоланга-
ни тарихий воқелик бўлди. Мазкур лойиҳа 
Хитойдан Ўзбекистон орқали Европага 
ва Жанубий йўлак орқали Форс кўрфази 
давлатларига юк ташиш ва ушбу йўналиш-
ларда савдо географиясини кенгайтириш, 
Ўзбекис тонни ички давлатдан минтақадаги 
муҳим коммуникация марказига айланти-
риш учун асос бўлиб хизмат қилади.

Энг муҳими, 2023 йил 18 октябрда “Бир 
макон, бир йўл” дастурининг ўн йиллиги-
га бағишлаб Пекин шаҳрида ўтказилган 
учинчи форумда Президентимиз қатор янги 
ташаббусларни илгари сурди. Жумладан, 
жаҳондаги етакчи давлатлар ўртасидаги ўза-
ро ишонч инқирози туфайли вужудга келган 
ҳозирги геосиёсий беқарорлик шароитида 
ушбу дастурнинг ўрни ва аҳамияти тобора 
ортиб бораётганига алоҳида урғу берилиб, 
айни дастурнинг таркибий қисми ҳисоблан-
ган “Яшил ипак йўли” ташаббуси моҳият 
эътибори билан умумий “яшил” келажак 
кун тартибини шакллантириши қайд этил-
ди. Бу борада “Марказий Осиёнинг “яшил” 
кун тартиби” ва “Яшил ипак йўли” концеп-
туал ташаббусларини ўзаро боғлиқ ҳолда 
амалга ошириш лозимлиги айтиб ўтилди.

Давлатимиз раҳбари ташаббуси билан 
“Яшил” тараққиёт дастури”нинг ишлаб 
чиқилиши, иқтисодиёт тармоқларини 
“яшил” тараққиёт талаблари асосида транс-
формация қилиш ва рақамлаштириш, транс-
порт ва энергетика тармоқларида барқарор 
инфратузилма яратиш, “яшил” саноат қув-
ватларини ишга тушириш, камбағалликни 
қисқартириш, “ақлли” қишлоқ хўжалиги-
ни ривожлантириш, “яшил технология-
лар”ни кенг жорий қилиш асосида 
саноат соҳасида муҳим ижтимоий 
аҳамиятга эга бўлган дастурлар-
ни амалга ошириш каби бир 
қатор минтақавий ва глобал 
ривожланиш келажагини 
белгилаб берувчи муҳим 
ташаббуслар илгари сурил-
гани жаҳон ҳамжамияти то-
монидан алоҳида эътироф 
этилди.

Хусусан, “Оролбўйи 
халқаро инновациялар мар-
кази негизида “яшил” би-
лим ва ечимларни трансфер 
қилувчи илмий-ахборот плат-
формасини ишга тушириш, 
Марказий Осиё атроф-муҳит ва 
иқлим ўзгаришини ўрганиш уни-
верситети негизида “яшил” тараққи-
ёт ва экология соҳасида мутахассислар 
тайёрлаш ва академик алмашувни ривож-
лантириш бўйича қўшма дастур ишлаб 

чиқиш борасида билдирилган ташаббуслар 
илм аҳли учун ғоят манфаатли бўлди.

Ўзбекистон ва Хитой муносабатлари-
да ташқи сиёсат, иқтисод ва савдо соҳала-
ри қаторида кундан-кун ривожланиб, янги 
босқичга кўтарилаётган жабҳалардан энг 
эътиборлиси — олий таълим ва илм-фан 
соҳасидаги ҳамкорликдир. Хитойнинг мам-
лакатимиздаги элчихонаси тақдим этган 
маълумотга кўра, ҳозирги кунда 4 мингга 
яқин ўзбекистонлик ёшлар Хитойнинг етак-
чи олий таълим муассасаларида таълим 
олмоқда. Табиийки, талабалар алмашину-
ви дастурлари орқали юртимизда ўқиётган 
хитойлик ўғил-қизлар сафи ҳам йил сайин 
 кенгаймоқда. Мамлакатимизда хитой тили —  
миллий таълим соҳасидаги 8 та устувор хо-
рижий тиллар рўйхатига киритилган.

Ҳозирги кунда Фарғона давлат уни-
верситети Хитойнинг халқаро ТОP-1000 
таликка кирувчи Шимоли-ғарбий универ-

ситети, шунингдек, Фанлар академияси 
 Палеонтология ва палеантропология инс-
титути ҳамда Лоянг археологик тадқиқот-
лар институти билан яқиндан ҳамкорлик 
алоқаларини олиб бормоқда.

Мазкур ҳамкорлик алоқалари доирасида 
ўтган уч йилда 15 нафар хитойлик етакчи 
профессор-ўқитувчилар томонидан Архео-
логия мутахассислиги магистрантлари ва 
Тарих (мамлакатлар ва йўналишлар бўйи-
ча) ҳамда Археология таълим йўналиши 
талабаларига жами 500 соатдан ортиқ дарс 
машғулотлари олиб борилди. ФарДУ про-
фессор-ўқитувчилари ва докторантлари эса 
Пекин, Сиан, Чунцин ҳамда Лоян шаҳарла-
рида ташкил этилган халқаро форумларда 
иштирок этиб, амалга ошираётган тадқиқот 
натижаларини халқаро доирада апробация-
дан ўтказишга эришди. Шунингдек, ҳар 
йили ФарДУ кафедралари томонидан таш-
кил қилинаётган халқаро конферециялар-
да хитойлик олимлар фаол иштирок этиб 

зига замонавий техника воситалари тақдим 
этилди.

Маълумки, Лоян археологик тадқиқот-
лар институти археологик ёдгорликларни 
тадқиқ этиш ва музейлаштириш бўйича Хи-
тойнинг бош илмий маркази ҳисобланади. 

Ўтган йили октябрь ойида Лоян архео-
логик тадқиқот институти раҳбарияти уни-
верситетга ташриф буюрди. Бунда делега-
ция аъзолари иштирокида университетда 
“Фарғона — Лоян археологик тадқиқот мар-
кази” очилди. Эндиликда ушбу марказ Архе-
ология таълим йўналиши ва мутахассисли-
ги, музейшунослик таълим йўналишларида 
кадрлар тайёрлашга кўмаклашмоқда. Шу 
билан бирга, ФарДУ ёшлари археологик 
амалиётлар ва малака ошириш курсларини 
Лоян институти ва унинг  объектларида ўташ 
имкониятига эга бўлди. Бу бўйича Фарғона 
водийсидаги археологик ёдгорликларни қа-
зиш ва музейлаштириш ишлари юзасидан 
халқаро грант лойиҳа кўринишидаги илмий 
экспедициялар ташкил этилмоқда.

Ҳозирги кунда ҳамкорликдаги илмий 
марказнинг бош тадқиқот объекти 

ҳисобланган “Қува шаҳристони” 
ёдгорлигини ўрганиш ишлари 

бошланган. Бу борада, Хитой-
нинг Шимоли-ғарбий уни-

верситети, Пале он тология 
ва палеантропология инс-
титути, Лоян археологик 
тадқиқотлар институти, 
Буюк ипак йўли илмий 
тадқиқотлар маркази 
ва Фарғона давлат уни-
верситети ўртасидаги 
беш томонлама кели-
шув асосида 2024-2025 
йилларга мўлжалланган 
“Қува шаҳристони” архе-

ологик ёдгорлигида қазув 
илмий-тадқиқотларини олиб 

бориш ва музейлаштириш ил-
мий лойиҳаси доирасида қий-

мати 2 миллиард сўмлик ишларни 
амалга ошириш режалаштирилган.
Хитойнинг етакчи университетлари 

магистратура ва докторантура босқичлари-
ни тамомлаб қайтган, малака оширган ўнга 
яқин иқтидорли ёш кадрлар Фарғона давлат 
университетининг энг муҳим тузилмалари-
да фаолият олиб бормоқда.

Айни йўналишда 2024 йилнинг 22-23 
январь кунлари Пекин шаҳрида Ўзбекис-
тон — Хитой таълим форуми ўтказили-
ши белгилангани муҳим воқелик бўлди. 
Фарғона давлат университети айни форум 
доирасида Хитойнинг энг йирик ва етакчи 
университетлари билан ҳамкорлик ўрна-
тиш борасида шартномаларни имзолаши 
белгиланган. Ушбу университетлар қатори-
га Хитой халқ университети, Хэйлунцзян 
университети, Сун Ятсен университети, 
Шимоли-ғарбий университет, Жануби-ғар-
бий университет, Сиан халқаро тадқиқот-
лар университети киради. Мазкур форум 
доирасидаги учрашувларда талабалар ва 
профессор-ўқитувчилар алмашинуви, про-
фессор-ўқитувчилар малакасини ошириш 
ҳамда қисқа ва узоқ муддатли стажиров-
калар, қўшма илмий лойиҳаларни йўлга 
қўйиш, маъруза ўқиш, семинар, маҳорат 
дарслари ташкил этиш, қўшма таълим дас-
турларини йўлга қўйиш бўйича келишув-
ларга эришиш назарда тутилмоқда.

Мухтасар қилиб айтганда, “Бир макон,  бир 
йўл” лойиҳаси иқтисодий ҳамкорликни кен-
гайтириш, савдо ва инвестициявий соҳаларда 
қулай шароитлар яратиш, транспорт ва комму-
никация инфратузилмасини ривожлантириш, 
қишлоқ хўжалиги, туризм, таълим, маданият 
каби йўналишларда ҳамкорлик алоқаларини 
юксалтиришда муҳим ўрин тутади.

Икки мамлакат ўртасида узоқни кўзлаб 
олиб борилаётган янги форматдаги ўзаро 
ишончли ҳамкорлик алоқалари келгусида 
минтақамизда тинчлик ва барқарорликни 
мустаҳкамлашга хизмат қилади. Зеро, доно 
хитой халқи таъбири билан айтганда, “кел-
гуси асрнинг бахти ушбу асрда қурилади”.

“БИР МАКОН, БИР Й¤Л”
инклюзив ва очиқ ПлатфорМа Билан 

юксак тараққиёт сари

келмоқда. Ўтган давр мобайнида хитойлик 
олимлар билан ҳаммуаллифликда 50 дан ор-
тиқ илмий ишлар эълон қилинди.

2023 йилдан бошлаб Ўзбекистонда, 
жумладан, Фарғона водийсида амалга оши-
рилувчи археологик илмий тадқиқотларни 
Хитойнинг Шимоли-ғарбий университети, 
Палеонтология ва палеантропология инсти-
тути ҳамда Лоян археологик тадқиқотлар 
институти билан ҳамкорликда халқаро грант 
кўринишида амалга ошириш бўйича кели-
шувга эришилди. Бу борада 2023 йилнинг 
22 апрелидан 30 майига қадар Сурхондарё 
вилоятининг Бойсун шаҳридаги Работ ёд-
горлигида ўтказилаётган археологик қазув-
тадқиқот ишларида ФарДУ таянч докторант, 
магистр ва талабалари фаол иштирок этди.

Бундан ташқари, Хитой Халқ Республи-
каси Фанлар академияси Палеонтология ва 
палеантропология институти томонидан 
ФарДУ қошидаги илмий тадқиқот марка-

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон республикаси 

Вазирлар Маҳкамаси

Бош муҳаррир: 

Салим дОнИёрОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма  — 205.

8848 нусхада босилди.
ҳажми — 3 табоқ. Офсет усулида босилган. қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Рисолат Мадиева
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:05  Топширилди — 22:55

МАъНАВИЯТ
ХХ аср биринчи чораги янги ўзбек адабиётида Абдулҳамид Чўлпон алоҳида ўрин 

тутади. у ўз даврида публицист, адиб, драматург сифатида кўзга кўринди. 
Аммо Чўлпоннинг адабий мероси марказини шеърияти-шоирлиги эгаллайди. 

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Ҳунармандчилик

Баҳодир КАрИМОВ, 
филология фанлари доктори, 
профессор

Муносабат

ХХ аср биринчи чораги янги ўзбек адабиёти-
да Абдулҳамид Чўлпон алоҳида ўрин тутади. У 
ўз даврида публицист, адиб, драматург сифа-
тида кўзга кўринди. Аммо Чўлпоннинг адабий 
мероси марказини шеърияти-шоирлиги эгал-
лайди. Ўзбек жадид адабиёти майдонида Чўл-
пон ўзининг эркпарварлик, миллатпарварлик, 
халқпарварлик руҳида ёзган шеърлари билан 
шуҳрат топди. Чўлпон ўз вақтида “Турк юрди”, 
“Вақт”, “Улфат”, “Таржимон”дан таълим олди. 
Машҳур жадид адиби Исмоил гаспирали унга: 

“Адабиёт сиза:
— Жоҳил ўлингиз, демаз.
— Сафил ўлингиз, демаз.
— Олама кулинч ўлингиз, демаз.
— Дунё севар киши ўлингиз, демаз.
— Соир инсонлара нисбатан ҳайвон қолин-

гиз, демаз.
Адабиёт ўтда ёнмаз, сува ботмаз”, деб таъ-

лим берди.
Шундан кейин Чўлпон “Адабиёт надир” 

мақоласини ёзди ва: “Адабиёт яшаса, миллат 
яшайди”, деган ҳикматга урғу берди.

Чўлпон шахсияти адабиёт майдонида тез 
ўсиб етилди. У ўз истеъдоди билан бошқалар 
ичида чин маънодаги тонг юлдузи ўлароқ кўз-
га ташланди. Унинг адабий-эстетик қарашлари, 
тушунчалари ғоят теран, ўта миллий ва умум-
инсоний мазмунли эди.

“ХАЛ£ ДЕНГИЗДИР, 
ХАЛ£ Т¤Л£ИНДИР, ХАЛ£ КУЧДИР”

Шоир миллий руҳда жуда кўп гўзал шеър-
лар ёзди. Янгиликка ташна шеърият муҳибла-
рининг қалби 20-йилларда Чўлпон шеърлари-
даги ўша рубобий оҳангдан чексиз завқланди. 
Шоирнинг соҳир овози барчанинг юрагини 
асир қилди, шуурига таъсир этди. Чўлпонга 
эргашадиганлар, унинг овозига тақлидан шеър 
айтадиганлар пайдо бўлди. Аммо ХХ аср тонги-
нинг қора булутли осмонида Чўлпон ягона эди. 
Бир сониялик ярқ этган чақмоқдан умидланиб, 
чексиз орзулар оғушида юрган истеъдод эгаси 
битта эди. 

Чўлпоннинг умумижодини ўз замонасида-
ги умумижтимоий-сиёсий ҳодисалар фонида 
талқин қилиш ўринли бўлади. Унинг дастлабки 
асарларида жадидона кайфият, илм-маърифатга 
тарғиб кучли. Кейинчалик Туркистон мухтори-
яти эълон қилинган бир паллада у:

“Туркистонлик — шонимиз, 
Туронлик — унвонимиз,

Ватан — бизнинг жонимиз, 
фидо ўлсун қонимиз! 

Бизлар темир жонлимиз!
Шавкатлимиз, шонлимиз!
Номусли, виждонлимиз!
Қайнаган турк қонлимиз!”

деб қувончини ёзди. 
Бироқ бу шодиёна онлар кўпга чўзилмади. 
Чоризм қиёфасидаги мустамлакачиларнинг 

номи ўзгарганини кўнгил кўзи очиқ зиёлилар, 
жумладан, Чўлпон ва унга мансуб адабий авлод 
жуда яхши англади. Шу боис, улар тенглик, адо-
лат, ҳурлик “оғизда эмас, амалда бўлсин”, де-
ган фикрни матбуотда баралла айтди. Бу авлод 
ҳуррият орзуси билан яшади, ижод қилди, озод-
ликни қўмсади, тенгликни соғинди. Уларнинг 
ишқ-муҳаббати негизида ҳам озодлик орзу си 
бор эди. “Қаландардек юриб дунёни” кезган 
шоир Чўлпон жамиятдан ўзи истаган нарсаси-
ни топа билмади ва “қайғулар, аламлар бир-ла” 
ўзига қайтди, ўкинчлар билан “ерга ботди”. 

“Бузилган ўлка” ичида туриб ҳақиқатни сўз-
лади. Шахсий дарди ижтимоийлашди, ижти-
моий муаммо субъективлашди. Шоир ҳали қа-
лин кишанларнинг излари юрагидан кетмаган 
бир шароитда эркни истади:

Кишан кийма, бўйин эгма
Ки сен ҳам ҳур туғулғонсен,

дея ҳайқирди. Бу шоирнинг инсон ҳурлиги, 
Ватаннинг ҳуррият қисмати қўмсови билан 
ёзилган юрак дардидир. Бу оташин мисраларда 
озодликка, фикр эркинлигига, инсон қадрига 
чорлов мужассам. Зотан, Чўлпон шеърларида 
эркинликни бўғиб тушовлайдиган кишан билан 
ҳурлик тазоди-конфликти кўп учрайди. Кишан-

нинг излари шоирнинг лирик қаҳрамони қалби-
га азоб беради.

Тутқунларга бағишланган “Виждон эрки” 
деган шеъри бор шоирнинг. Унда айтадики: 

Эй бевалар, бечоралар,
Эй боғланган кишанларга,
Эй эрк учун оворалар,
Кўп ялинманг сиз уларға!
“Ернинг, тупроқнинг асл эгаси, хўжайини 

бўлған” маҳаллий халқ келгиндилар томони-
дан кўп таҳқирланди, камситилди. Чўлпон 

 “Қутурғон мустамлакачилар” мақоласида бун-
дай ёзди: “Русиядан келганда икки оёқ, икки 
қўлларидан бошқа нарсалари бўлмаган муҳо-
жирлар ғалати иморатлар, бой хўжалиқларга 
эга бўлганлар эди.

Октябрь инқилобининг аввалги 2-3 йилида 
буларнинг тарихлари бутун номуссизлик, хиё-
нат, жиноят ва зулмлар билан тўладир. Булар 
инқилобнинг бошларида шўролар ҳукуматига 
қатъиян ишонмай турсалар ҳам, кейинча қизил 
қўшин қаториға кириб олиб ерлик халқнинг 
қишлоқ ва шаҳарларини талон-торож қилиб 
юрдилар”. 

Шоир Абдулҳамид Чўлпон шеърларининг 
асос-негизи ана шу “қутурган мустамлакачи-
лар” қилмишларини фош этишга қаратилгани 
билан қиймат касб этади.

Шоирнинг ижтимоий мазмунли адабий 
мақолалари билан шеърий мисралари орасида 
мустаҳкам боғланиш бор. Ўз ижодида миллат 
дардини ифода этишнинг турли йўллари-шакл-
ларидан унумли фойдаланди шоир. “Хазон” 
шеърида ёзади:

... Эй, совуқ эллардан муз кийиб келганлар,
У қўпол товшингиз қирларда йўқ бўлсин.
Эй, менинг боғимдан мевамни терганлар 
У қора бошингиз ерларга кўмилсин...
Шоир юрагида бундай тўфонли туйғулар, 

мурожаатлар ўз-ўзидан пайдо бўлган эмас. Бу 
йўлда у ўзини ёлғиз сезмайди. Халққа ишонади: 

Халқ, денгиздир, халқ тўлқиндир, 
халқ кучдир,

Халқ исёндир, халқ оловдир, халқ ўчдир...
Халқ қўзғолса, куч йўқдурким, тўхтатсин, 
Қувват йўқким, халқ истагин йўқ этсин.
Халқ истаги: озод бўлсин бу ўлка, 
Кетсин унинг бошидаги кўланка.
Чўлпонга қуёш бетини тўсган булутлар, тег-

расида юрган кўланка ва соялар асло маъқул 
келмайди. 

У кўп вазиятларда “тутқун Шарқ”нинг забун 
ҳолига қайғуради. Унинг орзуси, тасаввури-
да Шарқ бу тутқунликдан озодлик сари қадам 
ташлаётган, уйғонаётган Шарқдир. Уйғониш —  
бу ҳам Чўлпон ижоди учун жуда муҳим тамо-
йил. Бир шеърий мажмуасини “Уйғониш” деб 
номлади. Шарқ қизи, ўзбек қизи тилидан ай-
тилган шеърларида мудроқ уйқудан уйғониш 
оҳанглари, тутқунликдан озод бўлиш пафоси 
етакчилик қилади. 

Мен бир Шарқ қизимен, Шарқнинг ўзидек
Бутун таним, жоним “хаёл” уяси.

Меним қора кўзим кийик кўзидек
Белгисиз овчининг ўқин кўргуси. 
Бу шарқ қизи “баҳор келганини кўрмай” 

қолади. Бу қиз учун қишдан кейин ҳам баҳор 
йўқ, балки куз бор. “Шарқ қизи” билан ўзбек 
қизининг дарди яқин. Ҳар иккиси ҳам эркин-
лик истайди. “Эркин бошқалардир, қамалған 
менман”, деган гап ҳар иккови учун ҳам жуда 
муҳим. Эрк, ҳуррият орзусини Чўлпон тутқин 
шарқ қизи образи воситасида баён этади.

Кулган бошқалардир, йиғлаган менман,
Ўйнаган бошқалар, инграган менман,
Эрк эртакларини эшитган бошқа,
Қуллик қўшиғини тинглаган менман.
Бу лирик образ учун озод бўлиш, эркин бў-

лиш бир хаёлга, гўё эртакка ўхшайди.
Эй! Сен мени ҳақир кўрган, 

тубан деган афанди!
Эй! Устимда бир умрга хўжа 

бўлмоқ истаган,
Эй! Бўйнимға кишан солиб, 

ҳалокатка судраган,
Кўзларингни заҳарлатиб ўйнатмағил, 

бас энди!
Чўлпоннинг “гўзал Туркистон”, “Бузил-

ган ўлкага”, “Бинафша”, “Мен ва бошқалар”, 
“Эй гўзал Фарғона” каби қатор шеърларида 
эркка талпинган юрак уришлари баралла 
эшитилади.

Эй, тоғлари кўкларга салом беран зўр ўлка,
Нега сенинг бошингда қуюқ булут кўланка?  
Бу шеърда “эркли кўнгил” ва “эркин туп-

роқ”қа тегишли шеърий тушунчалар бор.
Абдурауф Фитратнинг “Юрт қайғуси” ман-

сурасида “гапур менга, эй Улуғ Турон, арслон-

лар ўлкаси! Сенга не бўлди?!”, деган хитоб бор. 
Айни саволни Чўлпон қўяди:

Гўзал Туркистон, сенга не бўлди?
Саҳар вақтида гулларинг сўлди. 
Шоирнинг тажоҳили орифона саволи бу. 

Чўлпон, Абдулла Қодирий ва Фитратлар авлоди 
Туркистонга не бўлгани ва не бўлаётганини ўз 
кўзлари билан кўриб турган эди.

Турон, Туркистоннинг шонли тарихини Чўл-
пон жуда яхши билган. Аммо ўз замонасидаги 
ҳодисалар унинг руҳиятига, кайфиятига муно-
сиб эмас. Чунки:

Тарихининг қанотлари сўнг йиллар,
Аллақандай қора ранг-ла бўялмиш. 
гарчанд шоир шеърларида оппоқ-оқлик, оппоқ 

қор хусусида қатор шеърлар бўлса-да, унда қора, 
қоп-қора рангга бўялган мисралар ҳам кам эмас. 

Ҳар томонда қайғу, ҳасрат, 
ҳар азиз жон оҳ урар.

Кўк юзини қоп-қора, 
машъум булутлардир ўрар.

“Менинг ўйимми қора? ёки юрт кўкида 
булут”. Шоир ўзини гоҳида шундай саволлар 
билан текшириб ҳам кўради. “Қора тун”, “қора 
қиш”, “қора дев”, “қора парда”, “қора занжир”, 
айниқса, “қора булут” — булар ўз-ўзидан туғил-
ган таъбирлар эмас.

Қора булут тўдасиким кўкларни —
Шарқни ёпган парда янглиғ ёпмушдир.
Чўлпон ҳақгўй эди. Ҳақни, ҳақиқатни талаб 

қилди. Устози Маҳмудхўжа Беҳбудийнинг “Ҳақ 
олинур, берилмас” деган таълимини олган эди у. 
Ҳақсизликка кўмилган, эзилаётган, тутқун ўл-
кани, келгиндилар тарафидан қизил қонга боти-
рилган она заминни кўрган шоир юраги эзилди. 
Қувончлари ўрнини қайғулар эгаллаб олди ва: 

“Эй гўзал Фарғона қонли 
кўйлагингдан айланай,

Тарқалиб кетган қора, ваҳший сочингга бой-
ланай...”, деб алам билан ёзди.

Шу “Эй гўзал Фарғона” шеъри охирида яна 
бундай мисралар бор:

“Йиғлама, юртим, агарчи 
бул кунингда йўқ баҳор,

Келгуси кунлар бахтинг юлдузи 
ўйнаб қолар”.

 Бу умидли мисралар эди. Шоир баҳор келиши-
ни, янги ва яхши, фараҳли, кўкламли кунлар кели-
шини юрак-юракдан истади. Ўз юртининг “бахт 
юлдузи ўйнаб қолиши”га умид боғлади. Чўлпон 
орзу қилган замонлар рўёбга чиқиши учун орадан 
роппа-роса етмиш йил — бир инсон умрича вақт 
ўтди. Чўлпоннинг орзуси рўёбга чиқди. 

“Бирлаш, эй халқим, келгандир чоғи”. 
Бу ҳам шоирнинг ҳали шу кунга довур жа-

ранглаб турган қалб нидосидир. Шунга кўра, 
Чўлпон ва унинг ғоялари, шеърий чақириқлари 
асло ўтмиш эмас. 

Ватан ва миллат ҳурлиги учун жонини фидо 
этган Абдулҳамид Чўлпон айнан бугуннинг 
 шоири ва ҳар доим шундай бўлиб қолажак.

Маърифатпарвар аждодларимизнинг мероси бугун биз қураётган ҳуқуқий демократик давлат 
ва фуқаролик жамияти учун пойдевор бўлиб хизмат қилиши табиий. Бу кимгадир ёқадими 
ёки йўқми, халқимиз жадид боболаримиз кўрсатиб берган йўлдан оғишмай бориши керак. 
чунки уларнинг ғоя ва дастурлари Янги Ўзбекистонни барпо этиш стратегияси билан ҳар 
томонлама уйғун ва ҳамоҳангдир. Шавкат МирзиёЕв,

Ўзбекистон республикаси Президенти

йўлида яратилаётган имтиёз ва имкониятлар 
боқий анъаналар ривожига хизмат қилмоқда. 

Камронбек уста кулолларнинг тўққизинчи 
авлоди ҳисобланади. Бу йил 24 ёшни қарши 
олган ҳунарманднинг болалик дамлари бобоси, 
Ўзбекистон Бадиий академияси академиги, 
Ўзбекистон санъат арбоби, “Фидокорона 
хизматлари учун” ордени соҳиби Шарофиддин 
Юсупов устахонаси билан чамбарчас боғлиқ. 
Шу боис, унинг қалб-қўри билан тайёрланган 
кулолчилик маҳсулотлари ҳар қандай кўнгилни 
ўзига мафтун этади. Эсини танибдики, тупроққа 
жон, ўзига хос жило, сайқал бериб, мўъжиза 
яратаётган ёш уста қадим сулоланинг муносиб 
давомчиларидан. Бунда “Уста-шогирд” 
анъанаси асосида олиб борилаётган ишлар 
катта аҳамият касб этмоқда. Бу ерда Риштон 
кулолчилик мактабига хос бўлган беназир 
сир-синоатларни ўргатишга алоҳида эътибор 
қаратиляпти. Хусусан, сопол буюмлар ишлаб 
чиқариш, табиий гиёҳлардан сир, ранг тайёрлаш 
жараёнини қамраб олган йўналишлар ёш кулол 
ҳаётида янги имкониятлар эшигини очмоқда. 
Кулол устахонаси кўҳна ҳунармандчилик 
маҳсулоти яратилиши жараёнига қизиққан 
сайёҳлар билан гавжум, файзли. Устахонада 
бир-бирини такрорламайдиган мураккаб ва 
нафис нақшларга бой сержило сопол буюмлар 

тайёрлашга алоҳида эътибор бериб келинмоқда.
— Кулолчилик бир қараганда, оддий 

ишдек кўринади, лекин бу жуда катта қунт 
ва сабр талаб этади, — дейди Камронбек. — 
Ҳар бир маҳсулот тайёр ҳолга келгунга қадар 
ўнлаб қўлдан-қўлга ўтади. Усталар меҳри 
билан ўзига хос жилва ва кўриниш касб этган 
маҳсулотлар шу боис қадрли. Унда акс этган 
ҳар бир чизиқ, тасвир рангларининг ўзаро 
уйғунлиги муҳим ҳисобланади. Кулоллар 
оиласида улғайган бўлсам-да, кулол бўлиб 
иш олиб боришим бирмунча қийин кечган. 
Бу ишга ҳеч кимни мажбурлаб ўргатиб 

бўлмайди. Мактабда ўқиб юрган кезларим 
дастурчи бўлишни мақсад қилиб, турли ўқув-
курсларига бориб, ҳатто бир-икки лойиҳа 
устида ҳам ишладим. Тенгдошларим билан 
тумандаги “Навбаҳор” кичик саноат зонасидаги 
чиннипазлик цехида кунлик ишларни бажариб 
юрдик. Лекин оиламиздаги қайноқ ҳаёт 
мени бобомерос ҳунар этагидан ушлашга 
ундади. Бобом устахонасидаги чархнинг гир 
айланиши, оддий тупроқдан яратилган табиий 
буюмлар оҳанрабоси ўзига мафтун этди, 
сеҳрлаб олди. Устахонамдаги чархнинг ҳар 
бир айланиши, бу — ҳаёт. Бугунги ва эртанги 

кунга бўлган ишончни мустаҳкамлайди, янги 
ғоя ва мақсадлар сари ундайди. Қўлга олинган 
бир парча лойга меҳр бериб, унинг куч-
қудратини ҳис қилмасангиз, кутилган натижага 
эришиб бўлмайди. Бу инсондан синчковлик, 
ҳозиржавоблик, табиат ва қалб гўзаллигини 
талаб этади. Шу боис, кулол меҳнати элда 
қадрланади.

Риштоннинг туристик харитасига кири-
тилган “Риштон халқаро кулолчилик 
маркази”даги устахона — ота-боболаридан 
мерос бўлган кўҳна ҳовлига дунёнинг турли 
қитъаларидан келувчи меҳмонлар кўп. 
Сулоланинг саккизинчи авлоди бўлган Фирдавс 
океанорти ҳунармандлари билан тажриба 
алмашиб, умрбоқий кулолчилик анъаналарини 
тарғиб қилиб келаётган моҳир усталардан. 

Камронбекнинг ютуқлари ҳам чакки эмас. 
Бир неча бор вилоят ва мамлакат миқёсида 
ўтказилган кўрик-танловлар, хал қаро кўр-
газмалар совриндорига айланди. Қозо ғистон-
нинг Олмаота шаҳри ва Қирғизистоннинг Ўш 
шаҳрида ўзининг маҳсулотлари кўргазма-
савдосини ташкил этиб, кўпнинг эътибори ва 
эътирофига сазовор бўлди. 

— Риштон кулолчилик мактабида уста 
Шарофиддин Юсуповнинг алоҳида ўрни бор, 
— дейди ёш кулол устахонадаги лаганлардан 

бирини қўлига олиб. — Бу мактабда бор-йўғи 
уч хил ранг билан ишлаб, юзлаб турдаги 
маҳсулотлар яратилади. Масалан, ложувард-
мовий ранг инсонни улуғворлик, олдинга 
интилиш сари даъват этади. Мис-феруза, 
малҳаш-қўнғир, сариқ, сафедпазлик кўҳна 
кулолчилик анъаналарида алоҳида  аҳамиятга 
эга. Табиий гиёҳлардан тайёрланган бу 
ранглар ўзаро уйғунлашиб, буюмга ўзига хос 
жило беради, асрлар давомида кўринишини 
йўқотмаслик хусусияти билан ажралиб 
туради. Шу боис, маҳсулотларимиз ички  
ва ташқи бозорда харидоргир. Америка, 
Италия, Франция, германия, Россия сингари 
давлатлар билан савдо алоқаларини йўлга 
қўйганмиз. Айни кунда устахонамизда 
меҳмон бўлиб кетган италиялик мижозлар 
талабига мос турфа буюмлар тайёрлаш билан 
машғулмиз.

Камронбек бугун отамерос ҳунар ортидан 
рўзғор тебратяпти. ёш бўлишга қарамай, 
ушбу ҳунар этагидан тутмоқчи бўлган кўплаб 
ёшларнинг устози. 2024 йилни янги ғоя ва 
ташаббуслар билан бошлади. Жамғариб юрган 
маблағи ҳисобидан кулолчилик йўналишида 
сайёҳликни ривожлантириш мақсадида “Зай-
наббиби” оилавий меҳмонхонасига асос солди. 
Бу ерга келган меҳмонлар оила ҳаёти, кулол 
тайёрлаётган маҳсулотлар билан нафақат 
танишиш, балки бу жараёнда бевосита иштирок 
этиш имкониятига ҳам эга бўлади.

расулжон КАМОлОВ,
“Янги Ўзбекистон” мухбири

ЧАРХНИНГ ҲАР БИР АЙЛАНИШИ, БУ – ҲАЁТ
Ққия очиқ дарвозадан мўралаб, лаганларга меҳр билан гул 

чизаётган кулолнинг сеҳрли оламига кўз ташладик. Бетакрор, 
беназир маҳсулотларга суқланиб боқамиз. гўзал ва нафис, 
мовий рангларга уйғун тарзда акс этган қалампирмунчоқ 
гуллар гўё ифор таратиб, хаёлимизни ўғирлагандек бўлади.  

— Келаверинглар, эшигимиз очиқ, — дея 
пешвоз чиқади қотмадан келган узун бўйли 
йигит, лойга қоришган қўлларини кўтариб. 
ёш кулол Камронбек Шарофиддинов билан 
танишувимиз шундай бошланди.  

Кулол иш устида бўлса-да, устахонадаги 
саранжом-саришталик эътиборимизни тортди. 
Бир-бирига уйғун ҳолда қўйилган хомашёлар, 
тайёр ва ярим тайёр маҳсулотларнинг турфа 
ранг ва кўриниши бобомерос ҳунармандчилик 
анъаналарининг бутун бўй-бастини кўрсатиб, 
салобат тўкиб турибди. Катта лаганда акс 
этган кўза ва анор гуллари оила тотувлиги, 
мустаҳкамлиги ва тўкинлигининг рамзи 
сифатида эътироф этиб келинади. Ҳар бир 
буюм, унга ишланган ранг-тасвирларда ўзига 
хос маъно, ҳаёт ҳикмати мужассам.

Ривоят қилишларича, бир замонлар катта 
сув тошқини юз бериб, баланд тоғу тошлар, 
дала-даштлардан кулолчиликка мос ва хос 
бўлган табиий хомашё — соз тупроқни бу 
ерларга оқизиб келган экан. Қарийб саккиз 
юз йиллик тарихга эга Риштон кулолчилик 
мактаби анъаналари шу кунга қадар тараққий 
этиб келишида жаннатмонанд гўшанинг асл 
фарзандлари, уста кулолларнинг меҳнати 
беқиёс, албатта. Қолаверса, кейинги йилларда 
миллий ҳунармандчиликни ривожлантириш 


